
«Сыр – Aлaштың 
aнaсы» деген Елбaсы сөзі 
сырбойылықтармен қатар 
дүйім елдің аузындағы сөз мар-
жанына айналды.  Қызылорда 
жайлы әңгіме қозғала қалса, 
оның тарихтағы, бүгінгі күнгі 
орнын осы сөзбен кестеле-
генде, рухымыз көтеріліп 
қалады. Тәуелсіздік алғалы 
бері Елбасының қалтқысыз 
қамқорлығына бөленген 
жұртшылық еңбекке деген 
құлшынысын еселеп, алдыңғы 
қатардағы аймақтардың сапы-
на енді.

 
Тәуелсіздік тарихына жүгінсек,  

алғашқы жылдардағы жағдай тым 
ауыр еді. Тұңғыш Президенттің жұ
мыс үстелінде экологиялық апат 
ай  ма ғына айналған Қызылорда 
об лы сын тарату және Арал өңірі 
халқын көшіру туралы екі Жар
лықтың жобасы жатты. Бірақ Елба
сы сақтардың ордасы, бертін келе 
оғызқыпшақ бірлестіктерінің ор
талығы, Алтын Орда мен Ақ Орда 
хандарының туын тіккен қасиетті 
топырақтың, 1925 жылы Қазақ Рес
публикасының алғашқы астанасы 
болып, ұлтымыздың тарихи қазақ 
атауы қайтарылған қасиетті жердің 
мәртебесін сақтап қалу туралы 
шешім қабылдады. 

Сөйтіп жер бетінен жоғалғалы 
тұрған Аралдың солтүстік бөлігін 
сақтап қалу туралы шешім қа был
данды. САРАТС жобасы – осы 
тарихи шешімнің жемісі. Нұр
сұл тан Әбішұлының бастамасы
мен Қызылордада Орта Азия мем
лекеттері басшыларының тарихи 
сам миті өтіп, Аралды құтқару қоры 
ашылды. Біріккен Ұлттар Ұйымының 
биік мінберінен Арал мәселесін 

көтеріп, әлем назарын Аралға ау
дарды. Осыдан Елбасының Сыр 
еліне, Арал өңірі халқына айрықша 
қамқорлығын байқаймыз. 

Арал теңізінің қайта оралуы әлем 
жұртшылығын таңқалдырып, ол 
«ғасыр жобасы» деп аталды.  «Сыр
дария өзенінің арнасын реттеу және 
Солтүстік Арал теңізін сақтап қалу» 
жобасына Қазақстан Дүниежүзілік 
Банкпен бірлесіп 86 млн АҚШ дол
ларын бөлді. Жобаның алғашқы 
кезеңінде теңізді бөліп тұратын 
14 шақырым «Көкарал» бөгеті 
тұрғызылып, «Ақлақ» су тоспасы 

салынды. Сырдария өзенінің арна
сы реттеліп, «Қараөзек», «Әйтек» 
тоспалары қайта жаңғыртылды. 
Кіші Арал суы бұрынғы жағалауына 
жетіп, теңіз акваториясы бес есе 
ұлғайды. Аймақтың ауа райы 
өзгеріп, климаттық табиғи болмы
сы қалыптасты. Теңіздің тұздылығы 
бірнеше есе төмендеді.  Кіші Аралға 
балықтың 20дан астам түрі қайта ора
лып, қазір 8000 тоннаға дейін балық 
ауланады. Аймақта 8 балық зауыты 
жұмыс істейді. Сала өнімдерінің тең 
жарымға жуығы Еуропа және ТМД 
елдеріне экспортталып отыр.

Елбасы Аралға сапары барысын
да Қамыстыбас көліне өз қолымен 
бекіре балығын жіберіп, кәсіптің 
өркендеуіне тілегін арнап, «Мен 
Аралға көмектессем деген арманыма 
жеткеніме қуаныштымын» деді.  

Кейін  «Nur Otan» партиясының 
кезекті съезінде Елбасы «Тәуелсіздік 
жылдарынан бері еске алатын 
болсақ, барлық жағдайымызды 
Қызылорда өңіріменақ салыстырып 
білуге болады. Кеңес одағы күйреген 
90жылдардың басында менің ал
дымда бүткіл Қызылорда халқын 
көшіру турасында мәселе тұрған 

болатын. Дала қаңырап қалды, 
жер сортаңданды. Арал аймағында 
жұмыс қалмай, Сырдың өзінде бірде 
су тапшы болса, енді бірде асыпта
сып жатты. Сонда ақсақалдармен 
ақылдасып, бәрін қолға алып, жағдай 
жасауды бастадық. Кіші Аралға 
халық қайта келіп, балық кәсібіне 
ден қоя бастады. Қызылорда арқылы 
өтетін автокөлік желісі салынды. 
Газ құбыры да батыстан оңтүстікке 
келді. Сырдың үстінен көпір салын
ды. Қызылорданың өзі де көркейіп, 
әлемнің 20 елінде ғана жүрекке жа
салатын операция осында жасалатын 
болды» деді. 

Сонымен қатар, Қызылорда облы
сы аумағынан өтіп жатқан «Бейнеу
БозойШымкент» газ магистралінің 
игілігі аудан орталықтарына да 
жетті. Бүгінде бірнеше аудан орта
лықтарының тұрғындары «көгіл
дір отынның» игілігін көруде. 
Алдағы уақытта өзге аудандардың 
тұрғындары отын мен көмірден ары
лып, газ пайдалануға көшеді. 

Елбасы жыл сайын ақ күріштен 
тау тұрғызып, рекордтық өнім жи
нап келе жатқан аймақ диқандарын 
да жеделхат жолдап, құттықтайды. 
Елдің әлауқатының артуы, өңірдің 
гүлденуі тікелей еңбекпен байла
нысты екенін айтып, ЖерАнаның 
төсінде бел жазбай еңбек еткен аза
маттар еңбегін жоғары бағалайды. 

Жер кіндігі – Байқоңырға қатысты 
бастамалар мен ғарыш айлағына 
қатысты мәселелер де Сыр өңірімен 
тікелей байланысты.  Сондықтан 
Елбасы Қазақстан мен Ресей ара
сында қабылданған ынтымақтастық 
тұжырымдамасының іске асырылу 
барысын үнемі назарда ұстайды. 

Тәуелсіздік жылдарындағы Сыр 
елі тұрғындарының болашаққа ұм ты
лысына, іргелі істерді жүзеге асыру
дағы әр бастамасына  Елбасы үзбей 
қолдау көрсетті. Соның арқасында 
ха лықтың табысы артты, тұрмысы 
жақсарды,  ең бастысы, ертеңге деген 
сенімі күшейді. 

Сол жағалау 
сәулеті

Жұлдызды 
қалада 

жаңалық көп

Жыр тұнған 
Сыр өңірі

Сыр елі және Елбасы

Гүлжазира ЖАЛҒАСОВА.

Достыққа 
сенім дәнекер

Қазақстанның Тұңғыш 
Президенті Нұрсұлтан Назарбаев 
Америка Құрама Штаттарының 
Қазақстандағы Төтенше және 
өкілетті елшісі Уильям Мозерді 
қабылдады.

Елбасы Уильям Мозерді Қазақ стан
да ғы дипломатиялық миссиясының 
бас  та луымен құттықтап, жауапты қыз
ме тінің табысты болуына ниеттестік 
білдірді. 

– Осы жылдар ішінде біз АҚШ
пен өзара түсіністікке және достыққа 
негізделген қатынастар орнаттық. 
Қазақстанға АҚШтан қомақты инвес
тиция келді. 420 бірлескен кәсіпорын 
жұмыс істеп келеді. Менің Вашингтонға 
жасаған былтырғы сапарым, соның 
аясында Президент Дональд Трамп
пен және бизнесмендермен болған 
кездесуім ынтымақтастығымызды одан 
әрі дамытуға жағдай жасады, – деді 
Қазақстанның Тұңғыш Президенті.

Уильям Мозер Қазақстанға алғаш 
рет келгендегі әсері туралы айтты. 
АҚШ елшісі елордамыз – НұрСұлтан 
қаласын салу және таныту ісіндегі 
айтарлықтай нәтижеге қысқа уақыт 
ішінде қол жеткізілгенін атап өтті.  

Сонымен қатар, АҚШ елшісі 
У.Мозер Нұрсұлтан Назарбаевқа До
нальд Трамптың хатын берді. Онда 
АҚШ Президенті Елбасының өз 
өкілеттігін тоқтату және мемлекет бас
қару ісін саясаткерлердің жаңа буынына 
беру туралы шешіміне қолдау білдіреді.

– Мен Президент Трамптың ха
тын алдым. Ол біздің өңірдегі ахуал 
ту ралы алдағы уақытта да менімен 
кез десіп, ақылдасып отыруға ниетті 
еке нін жеткізді. Дональд Трамппен 
жақсы қарымқатынас орнады. Мен 
осындай байланыста болуға дайын
мын. Біз үшін АҚШ маңызды серіктес 
са налады. Осы жылдар ішінде арамыз
да тек достық қатынастар болды. Ын
тымақтастығымыз жалғаса береді деп 
сенемін, – деді Нұрсұлтан Назарбаев.

Митингте майданның қиындығы 
мен қасіретін қайыспай көтерген жа
уынгер ұрпақтары Ұлы Отан соғысы 
мен Ауған соғысында қаза тапқан, 
сондайақ елге оралғаннан кейін 
өмірден өткен майдангерлердің фото 
суреттерін алып шықты. Сондайақ, 
олар «Мәңгілік алау» мемориалына 
гүл шоқтарын қойып, соғыста қаза 

болғандарды бір минут үнсіздікпен 
еске алды.

Жиында облыс әкімі қызыл
ордалықтарды мерекемен құттықтап, 
арын – байрақ, намысын найза ет
кен ерлердің қаһармандығы аңызға 
айналғанын атап өтті. 

– Бұл – Отан қорғаудағы өшпес 
ерлік пен өлшеусіз даңқтың, 

халқымыздың шексіз қаһармандығы 
мен мұқалмас қажырқайратының ең 
айтулы мерекесі. 

Майдан даласында жауынгер
леріміз ерліктің ерен үлгісін көрсетсе, 
тылда күнітүні бел шешпей, ыстық 
пен суықты елемей, жеңісті бір табан 
жақындатамыз, ерлерімізге қалқан бо
ламыз деп еңбек еткен үлкендер мен 
балалардың, әйеланалардың еңбегі 
бүгінгі күні аса құрметке лайықты. Аға 
буынның ардақты ісін кейінгі ұрпағы 
бейбіт күнде абыроймен жалғастырып 
келеді. Уақыт өткен сайын кешегі 
күндей күркіреп өткен сұрапыл 
соғыстың дүрбелең оқиғалары да алы

стап барады. Алайда қанша алыстаса 
да көңілден, жүректерден өшпек емес, 
– деді аймақ басшысы. 

Мереке қарсаңындағы жақсы 
жаңалық – Жеңіс күніне орай аймақ 
басшылығының шешімімен біздің об
лыста соғыс ардагерлеріне берілетін 
біржолғы ақшалай көмектің көлемі 
артты. Сәуір айында майдангерлерге 
202 мың теңгеден берілген еді, енді 
мамыр айында облыс ардагерлері тағы 
303 мың теңгеден алмақ. 

– Облыс әкімінің бастамасы
мен қосымша облыстық бюджет
тен 303 мың теңгеден материалдық 
көмек төленетін болды. Осылайша 

Ұлы Жеңіс мерекесіне орай Ұлы Отан 
соғысының ардагерлеріне жалпы 
505 мың теңге мөлшерінде біржолғы 
материалдық көмек көрсетіледі. 
Қосымша әлеуметтік көмек мамыр 
айында ардагерлердің жеке шоты
на толығымен аударылады. Арда
герлер қатары жылдан жылға азай
ып келеді, оларға қуаныш сыйлап, 
бүгінгі бейбіт өміріміз үшін алғыс  
айтқымыз келеді, – деді облыстық 
жұмыспен қамтуды үйлестіру және 
әлеуметтік бағдарламалар басқармасы 
басшысының орынбасары Алтынкүл 
Есқараева.

Ұлы Жеңісті ұрпақ ұмытпайды

Айдана ЖҰМАДИНОВА.

Сыр елінде Жеңістің 74 жылдық мерекесі «Жасампаз жасақ» 
дәстүрлі шеруінен басталды. Шараға облыс әкімі Қырымбек 
Көшербаев, ардагерлер мен әскери қызметкерлер, қала тұрғындары 
қатысып, «Мәңгілік алау» алдында тағзым етті. 

ТАҒЗЫМ

Болашақ ІТ-мен 
байланысты

Ә дегеннен шабуылды «Қай
сар» командасының ойын шы
лары бастады. Ойынның 8ми
нутында Тигран Барсегян оң 
қап талдан қарсылас қақпасына 
ал ғашқы голды салды. Алғашқы 
минуттардағы «Қайсардың» 
қар   қы нынан есеңгіреп қалған 
«то был  дықтар» бірбіріне пас 
тас  тауда да қателіктерге бой 
алдырды. Осындай сәтте Асхат 
Тағы бергеннің бұрыштамадан 
асыр ған добын Куле Мбомбо 
голға айналдырды. Бірінші тайм 
аяқ талар тұста Асхат Тағыберген 
айып добынан үшінші голды 
салды.

Ойынның екінші бөлігінде 
қонақтар шабуылға көшті. «То
был» ойыншысы Ника Квеквес
кири «Қайсар» қақпасына ко
мандасының ойындағы алғашқы 
және соңғы голын салды. 
Тұяқ серпіген сол шабуылдан 
кейін қонақтар мүлдем үнсіз 
қалғандай еді... Ал «Қайсар» 
ойын  шыларының белсенділігі 
арта түсті. 85минутта Тигран 
Бар сегян тепкен доп қарсылас 
қақ пасына еркін енсе, ойынға 
тың нан қосылған Шоқан Абза
лов бесінші голдың авторы атан
ды.

Айта кетейік, «Қайсар» 
келесі ойынды 18 мамырда сырт 
алаңда «Оқжетпеспен» өткізеді.

Премьер-лигада жеңісті 
жолын жалғас тырып келе 
жатқан «қайсарлықтарға» 
жанкүйерлер сенімі ерек-
ше. Кезекті ойында өз 
алаңында «Тобылды» 
қабылдаған жерлестеріміз 
5:1 есебімен ұтты.

ФУТБОЛ

«Қайсар» 
бабында

Дәулет ҚЫРДАН.

Сыр елінде «Жастар жыр лайды» 
республикалық ақындар айтысымен 
ашылған бұл жылдың ерекше тартуы 
– Сырдарияның сол жаға лауындағы 
«Жастар орта лығы» болды. 

Жастарды ең алдымен не ойлан-
дырады, олар бұл жылдан не күтеді? 
Белгілі, бұл – білім алу, баспана, 
жұмыс табу. Жастар жылын өткізу 
жөніндегі облыстық іс-шаралар жос-
парында бұл мәселелердің шешімі 
қарастырылған. Әсі ресе, 5 бағыт – 
жастарды, жас отбасыларды тұрғын 
үй мен қамту, жұмыс ұсыну, білім 
беру мен еріктілікті, әлеуметтік 
белсенділігін дамыту, денсаулық 
сақтау мәселесіне басымдық 
берілген. 

Айта кету керек, 2014 жылдан ба-
стап облыс әкімдігінің қолдауымен 
Сыр елі мектептерінің үздік оқу шы-
лары көрші елде білім алып, былтыр 
алғашқы 74 түлек Ре сейдің алдыңғы 
қатарлы ин женерлік оқу орындарын 
бітірді. Қазір олардың жартысы-
нан астамы магистратурада оқуын 
жалғастыруда. Ал бірқатар жас ма-
ман аймақтың өнеркәсіп орында-
рында еңбек жолын бастады. 

Білім беру саласын дамыту 
бағытындағы жақсы жа ңалықтың 
бірі – ауылдық жерлердегі аз 
қамтылған және көпбалалы отба-

сынан шыққан дарынды түлектерге 
арналған облыс әкімі гранттарының 
саны былтырдан бастап 2 есеге 
артты. Бүгінде 900-ге жуық талап-
ты ауыл балалары облыс әкімінің 
арнайы грантымен республиканың 
озық жоғары оқу орындарында 
аймаққа қа жетті мамандықтарды 
игеруде. 

Биыл облыста ұйымдас-
ты рылатын мәдени шараларға 
республиканың, тіпті шетелдің жас-
тары қатыспақ. Өңірде облыстық 
ауыл жастарының слеті, түркі тілдес 
елдер жас тарының халықаралық 
фестивалі өткізілсе, жастар туризмін 
дамыту бағытында «Жас Отан» 
жастар қанатының тынығу лагері 
Қамбаш көлінде ұйымдастырылмақ. 

Иә, жыл жаңалығы көп болғалы 
тұр. Бұл жылы қала, аудандардан 
«Жастар сара йын» және «Жастар 
аллея сын» ашу мүмкіндігі қа рас -
тырылуда. Сондай-ақ, сту  дент 
жастарға арналған 3 жатақхана 
құрылысын аяқ тау жоспарланған. 
Бұл қа тарда облыс әкімінің тұр-
мы сы төмен, көпбалалы от ба -
сынан шыққан түлектерге арналған 
грантын табыстау ды жалғастыру, 
жергілікті «Ор да» бағдарламасының 
ая сын  да жастарды, жас отбасы лар-
ды қолдау мүмкіндігін қарас тыру, 
жас отбасыларға кеңес беру, қолдау 
көрсету қыз  метін ұйымдастыру, қа-
ла, аудандардағы «Жас тар ре сурс-
тық орталықтары күн дерін» ұйым-
дастыру бастамасы да бар. 

Елбасы жылдың ашылу салтана-
тында әлемге әйгілі компаниялардың 
негізін жас кәсіпкерлер қалағанын 
атап өт кен болатын.  Айталық, 
Фейсбукті Марк Цукерберг 19 жа-
сында ойлап тапса, Microsoft-ты 

Билл Гейтс 20 жасында, Apple ком-
паниясын Стив Джобс 21 жасында 
құрған. Иә, инновация – игергенге 
игілік. Жастардың озық идеяларын 
тарату, қолдау көрсету мақсатында 
биыл облыста «Ұлттың бәсекеге 
қабілеттілігі – жастардың замана-
уи білімінде» ТЕDх фор матындағы 
республикалық форум, «Hack Day» 
және «HARDATHON» байқаулары 
өткізілмек. 

Сондай-ақ, NEET санатын-
дағы және жұмыссыз жастар санын 
азайтуды көздейтін шаралар, спорт 
алаңдары, жастар саябақтарын пай-
далануға беру ісі   жалғаса бермек. 

Өткен аптада жастарды ерекше 
қуантқан жаңалықтың бірі – Сырда-
рия өзенінің сол жағалауында аймақ 
басшысы Қырымбек Көшербаевтың 
қолдауымен «Жас тар орталығының» 
ашылуы болды. Жұмыс істеймін, 
пайдалы іс атқарамын дегендер-
ге орталықтың есігі 24 сағат бойы 
ашық. 250-300 жасқа тегін қызмет 
көрсететін орталықта коворкинг, 
продюсерлік ор талықтар, жаттығу 
залы, анти-кафе, мәжіліс залы, 
интернет-кітапхана, 300 орын-
дық акт залы, мүмкіндігі шектеулі 
жан дар ға арналған бөлмелер, ме-
дициналық, психологиялық кеңес 
беру кабинеттері бар. Ал аймақтың 
цифрландыру ісіне үлес қосатын 
жас тар орталық жанындағы «ІТ-
park» алаңында еңбек ете алады. 

Байқағанымыздай, Жастар 
жылындағы жұмыстың бағыты 
айқын. Білімді, өзіне сенімді жастар 
ғана бұл мүмкіндікті құр жібермейді. 
Сондықтан барша жас үшін бұл жыл 
берекелі болғай.

Мұндағы тірлік қызу. Көп қабатты 
тұрғын үйлер, сән-сал  танаты келіскен 
нысандар. Соның ішінде аймақтық 
«Руха ни жаңғыру» орталығы мен «Қы   -
зылорда қаласы тарихы» му  зейінің 
орны бір бөлек. Тарих тылсымынан  
сыр тартып тұр  ған дай. Осыған аз-кем 
тоқ талсақ. 

Ғимарат 1925 жылы бұған 
дейін «қырғыз-қайсақ» атанып кел-
ген ұлтымызға «қазақ» атауын 

қайтарып беру туралы тарихи шешім 
қабылданған Қазақ Орталық Атқару 
комитеті ғи маратының сызба-нұсқасы 
не гізінде салынған. Бір жыл бұрын 
оның ашылу салтанатына облыс бас-
шысы Қырымбек Көшербаев қатысып, 
«Бұл – Сырдария өзенінің сол жа ғалауы 
игеріле бастағалы ал ғаш құрылысы 
аяқталған нысан. Мәдени орталық 
астана болған Ақмешітте халыққа 
қыз мет еткен Жалау Мыңбаев, Ахмет 

Байтұрсынұлы, Ұзақ бай Құлымбетов, 
Әлихан Бөкей ханов секілді Алаш 
қай рат  керлерінің ұлт алдындағы 
еңбегіне құрмет іспетті» деген пікірін 
білдірген еді. Иә, орталық қазір Елба-
сы мақаласында  басымдық берілген 
бағыттарды жүзеге асыру мақсатында 
түрлі жобаны қолға алған. Директо-
ры Нұрлыбек Мыңжастың айтуынша, 
«Ұлы даланың жеті қыры» мақаласы 
да «Рухани жаңғыру» бағдарламасын 
жаңа мазмұнмен байытып отыр. Осы 
орайда биыл жаңа бастамалар жүзеге 
асады. Атап айтар болсақ, үш тілде 
«Қорқыттың даналық сөздері», «Сыр 
бойының сакральды ескерткіштері: 
мифтер, хикаяттар, аңыздар» жинағы, 
«Алаш қайраткерлерінің Ақ ме шіт-
Қызылорда кезеңі», «Қор қыт ата 
кітабы» бірнеше нұс қалар бойынша 
қайта аударылып, жарыққа шығады.

Қорқыт ата мұраларының 
ЮНЕСКО-ның материалдық емес 
мұралары тізіміне енуі – Сыр бойының 
ғана емес, күллі түркі халықтарының 
мәдени және рухани өміріндегі зор 
жетістік.

Қорқыт ата мұраларын ЮНЕСКО-ның 
материалдық емес мұралары тізіміне енгізу 
бағытында соңғы 4 жыл бойы үздіксіз жүр-
гізілген жұмыстар нәтижелі аяқталып, был-
тыр жыл соңына таяу Шығыс Африкадағы 
Маврикий елінен сүйінші хабар жетті. Порт-
Луис қаласында  кезекті отырысын өткізген 
ЮНЕСКО-ның материалдық емес мәдени 
мұраларды қорғау жөніндегі комитеті «Қор-
қыт ата мұрасы: дастан, аңыз және музыка» 
деген атаумен ұлы ұзанның бүгінге жеткен 
қазыналарын әлемдік жауһарлардың тізіміне 
қосты.

Қорқыт ата мұрасын адамзаттың 
материалдық емес мәдени мұрасының реп-
резентативтік тізіміне енгізу туралы шешім 
қабылданған ЮНЕСКО-ның 13-сессиясына 
әлемнің 217 елінің өкілдері қатысты. Олардың 
арасында біздің облыстан да өкілдер болды.  

Бұрын Қорқыт ата мұраларын туыстас 
түркі халықтарының ортақ мұрасы деп 
есептейтін болсақ, енді ол бүкіл адамзатқа 
ортақ қазынаға  айналды. Осылайша Қорқыт 
атадан бері айтылып келген «өмірді мәңгілік 
ететін – өнер» деген байлам өміршеңдік саты-
сына көтеріліп, мәңгілік ұлағатқа айналды. 

Біздің аймақта 2013 жылдан бері 

құрамында елімізге белгілі тарихшы, ар-
хеолог, этнограф ғалымдар, реставратор-
мамандар бар облыстық тарихи-мәдени 
мұраларды қорғау және пайдалану жөніндегі 
ғылыми-әдістемелік кеңес жұмыс істейді. 
Кеңестің 2014 жылғы отырысында облыс 
әкімі Қ.Көшербаевтың қолдауымен Қорқыт 
ата мұраларын ЮНЕСКО-ның «Материалдық 
емес Мәдени мұралар тізіміне» енгізу 
мәселесі көтеріліп, одан бері қажетті мате-
риалдар жинақталып, Қазақстан Республика-
сы ЮНЕСКО және ИСЕСКО істері жөніндегі 
Ұлттық Комиссиясына ұсынылған еді.

Кейін Қызылорда, Алматы қалаларында 
сарапшы өкілдердің қатысуымен тиісті 
жұмыстар атқарылып, «Қорқыт ата мұралары» 
көпұлттық номинациясын ЮНЕСКО-ның 
материалдық емес мәдени мұрасының 
репрезентативтік тізіміне енгізу бойынша 
сараптамалық кездесулер ұйымдастырылды. 
«Қорқыт атаның мұрасы: эпикалық мәдениет, 
халық аңыз-әңгімелер және әуендері» номи-
нациясы бойынша тиісті өтінім әзірленіп, 
ЮНЕСКО-ның репрезентативті тізіміне 
қосуға көктемде ұсынылды.

Оған қоса Қызылордада түркітілдес 
елдердің дәстүрлі орындаушыларының ба-
сын қосатын «Қорқыт және Ұлы дала сазы» 
халықаралық фестивалі, «Қорқыт. Қобыз» 
атты қылқобызшылар мен қобызбен жыр 
айтушылардың республикалық байқауы 
өтті. Қорқыт ата мұраларының әлемдік ру-
хани құндылықтар қатарына қосылуы біздің 
ұлттық өнерімізге деген қызығушылықты 
арттырып, музыкалық дәстүрдің кеңінен на-
сихатталуы түркі халықтарының бірігуіне 
қызмет етеді.

Адамзаттың
асыл қазынасы

Гүлжазира ЖАЛҒАСОВА.

Жастар жылының жарқылы

Сол жағалау сәулеті

Назерке САНИЯЗОВА.

Биылғы басты жаңалықтардың бірі – Жастар жылының жариялануы. 
Атаулы жылдың орны бөлек. Арнайы жоспар бекітіліп, ауқымды істер қолға 
алынуда. Елбасы Жолдауында «Біз Қазақстан болашағы саналатын жастарды 
қолдауымыз керек. Жастар мен отбасы институтын кешенді қолдау – мемлекет 
саясатының басымдылығына айналуы тиіс» деген еді.

Айдана ЖҰМАДИНОВА.

Қазақ әдебиетінің дамуына көркем 
шығармаларымен елеулі үлес қосып 
жүрген сырбойылық қаламгер Айжарық 
Сәдібекұлы биыл 80 жасқа толып отыр. 
Осыған орай мерейтой иесін облыс әкімі 
Қырымбек Көшербаев қабылдады.

Арал ауданы Қармыс елді мекенінің тума-
сы А.Сәдібекұлының әдебиетке құмарлығы 
жас күнінде-ақ байқалды. Н.В.Гоголь атындағы 
Қызылорда педагогикалық институтының филоло-
гия факультетін тәмамдаған ол журналистикадағы 
еңбек жолын аудандық «Жаңадария», «Сырдария» 
газеттерінде бөлім меңгерушілігінен бастады. Одан 
кейінгі жылдары облыстық «Ленин жолы» (қазіргі 
«Сыр бойы») газетінде тілші, аға тілші, бөлім 
меңгерушісі, редколлегия мүшесі болды. Сонымен 
қатар, республикалық «Сұхбат» және халықаралық 
«Түркістан» саяси газеттерінің Ақтөбе, Қызылорда 
облыстары бойынша меншікті тілшісі қызметтерін 
атқарды. 

«Дария жыры», «Көктемін күткен ару», 
«Жүректегі жауһарлар», «Аққұмның ақ түндері», 
«Бал айы», «Ашық мұхитқа шыққан алып» атты 
кітаптардың авторы. Көпжылғы шығармашылық 
еңбегі үшін бірқатар ұйымның Құрмет грамота-
ларымен, Қазақстан Республикасы Президентінің 
алғыс хатымен марапатталған. Облыс әкімінің 2003 
және 2009 жылғы стипендиаты, «Арал ауданының 
Құрметті азаматы» атағының иегері. 

Қабылдауда облыс әкімдігінің қолдауымен 
жарық көрген қаламгердің екітомдық «Парасат 
майданы», «Жұмыр жерде біз бармыз» кітаптары 
оқырманға жол тартты. 

Жазушыны мерейлі жасымен құттықтаған аймақ 
басшысы: 

– Көркем туындыларымен танылған қаламы 
қарымды, ойы алымды, журналистика саласында 
өзіндік қолтаңбасы, өшпестей ізі бар әдебиет өкілі 
биыл 80 жасқа толып отыр. Өмір жолы өнегеге 
толы ағамыздың шығармашылығының табысты, 
еңбегінің жемісті болуын тілеймін, – дей келе, Сыр 
елінің мәдени-рухани дамуына үлес қосқаны үшін 
Алғыс хат табыс етіп, иығына шапан жапты. 

Одан бөлек, замандастары мен әріптестері аты-
нан Қазақстан Журналистер одағы сыйлығының 
лау реаты, Қазақстанның Құрметті журналисі 
Өтеген Жаппарханов, Қазақстан Жазушылар 
одағының мүшесi, облыстық ардагерлер кеңесінің 
алқа мүшесі Махмұтбай Әміреев ақжарылқап 
тілектерін арнады. Өз кезегінде мерейтой иесі 
көрсетілген құрмет үшін алғыс білдірді.

МЕРЕЙ

Қаламгердің 
қостомдығы 
жарық көрді

Мөлдір ҚАЛЫМБЕТ.

Облыс орталығында Бейбарыс Сұлтан көшесінен бастау алып, 
Әбілқайыр хан көшесіне дейінгі аралықты қамтитын жолда 
қызылордалықтар өзенді жағалай жүріп, әсем жағалауды тамашалауға 
да мүмкіндік алды. Ал, даңғыл бойындағы дарияның оң және сол 
жағалауын жалғайтын үлкен көпірден ауқымды құрылыс алаңына көз 
тастауға болады.

Облыс экономикасы мен әлеуметтік сала дамуының кейбір көрсеткіштері



Бүгінде ол жоба Ұлыбрита-
ниядағы Кренфилд аэроғарыш 
университетінде іске асырылу-
да. Осындай жағымды жаңа-
лықты естігенде мақтаныш 
сезімі кернейтіні жасырын 
емес. Бұл, бір жағынан жана-
рында – оты, жүрегінде жалы-
ны бар инноваторларға қолдау-
дың зор екенін көрсеткендей. 

Иә, аймақта цифрланды-
руға қатысты маңызды міндет-
тер жүйелі жүзеге асып келеді. 
Назар аударарлық басты жаңа-
лық – цифрлық технология-
лар басқармасының құрылуы. 
Бұл ретте облыс басшылығы 
шетелдік тәжірибені ескеріп 
отыр ғанын айту керек. Өй-
ткені, жергілікті делегация 
Татарстан Республикасына 
жасаған сапарында Иннопо-
лис біртұтас экономикалық 
аймағымен бірлескен жоспар-
ларды жүзеге асыруға арналған 
меморандумға қол қойды. Бұл 
сапарда білім саласына ерек-
ше басымдық берілді. Ынты-
мақтастық Қазан Федералдық 
университеті жанындағы ІТ 
лицей, Иннополис  және қа-
ладағы №3-ші мектеп-лицей 
арасында орнады. Соның не-
гізінде қазір аталған оқу ор-
дасында IT ілімді, робототех-
никаны игеруге көңіл бөлініп 
келеді. Сәйкесінше, лицейдің 
материалдық-техникалық база-
сы да  ақпараттық технология 
бағытында жабдықталуда. Ба-
лалардың із денуге құштарлығы 
артқан. Араларында бірнеше 
рет аймақтық, республикалық 

олимпиадаларға қатысып, тех-
никалық көрмелерден жүлде-
мен оралған, алдағы уақытта 
Евгенийдің жолын қууды ой-
лайтын өрендер бар. Нұрбол 
Бижігіт, Анастасия Денисова, 
Тоғжан Есқожа секілді НЗМ 
оқушылары да жемісті жо-
баларымен қуантуда. Алғыр 
оқушылар жуырда тілдесу-
дің жаңа құралын ойлап та-
уып, жұртшылықты елең ет-
кізді. Жаңа әлеуметтік желінің 
бағдарламасын өздері жазып 
шыққан екен. Платформа тегін 
хостингте орналастырылған. 
Ә.Тәжібаев атындағы облы-
стық кітапханада орналасқан 
ІТ парк те осындай талант-
ты жастар шоғырланатын ор-
таға айналып үлгерген. Мұнда 
жастар ақпараттық-бағдарла-
малық өнімдерді әзірлеу, олар-
ды қорғайтын антивирус тық 
бағдарламаларды жасап шыға-
руға дағдыланып келеді. Бірер 
жыл бұрын ашылған «Grand 
Master» бағдарламалау мектебі 
де жастарға білмегенін үйретіп, 
сан қырлы салаға қатысты дү-
ниелерді игеруге көмектесуде. 

Қуантатыны, дәл осы қар-
қын барлық салада бар. Әсіре-
се, денсаулық сақтау саласында 
айқын байқалады. Себебі, бас-
шылық қызметті электрондық 
форматқа ауыстыру тұрғын-
дарды әуре-сарсаңнан құтқара-
тынын қаперге алған. Қазір об-
лыстың барлық медициналық 
ұйымдары кешенді медицина-
лық ақпараттық жүйеге қосыл-
ды. Емханалар мен аурухана-

лар медициналық құжаттарды 
цифрлық нұсқада жүргізуге 
көшті. Бұл 2020 жылға қарай 
ел тұрғындарының электронды 
денсаулық паспорттарын жа-
сауына, кезек күту мәселесін 
түбегейлі жоюға көмектесері 
сөзсіз. 

Әлемді алақанға сыйдырған 
технология бәзбіреуге қаражат 
аудару қажеттілігі туындаған-
да да көмекке келуде. Бүгінде 
коммуналдық төлемдерді ке-
зек күтпей, терминалдан төлеу 
мүмкіндігі қарастырылып 
 от ыр. Тұтынушылар су, жылу, 
электр жарығы, тұрғын үй қыз-
меті мен тазалық қызметіне 
бір кассадан төлем жасауда. 
Қолда бар мәліметке сүйен-
сек, облыс бойынша 700 тер-
минал арқылы электр жарығы 
үшін төлеуге болатын көрінеді. 
Айта кетейік, «Android» опе-
рациялық жүйесінде арнайы 
бағдарлама да іске қосылған. 
Сіздің смартфон арқылы қара-
жатты діттеген жерге жеткізуге 
мүмкіндігіңіз бар. Кәсіпкерлік 
саласына да осындай бірсы-
пыра тиімді дүние енгізілген. 
Нұр-Сұлтан және Алматы қа-
лаларында тиімді жұмыс істеп 
тұрған биометриялық сер-
вистің біздің өңірге жетуі де 
үздіксіз дамудың барын көр-
сетеді. Ол арқылы қызылорда-
лықтар мекенжай анықтамасы 
мен жылжымайтын мүлікке 
құқықтары туралы анықтама 
алу қызметтерін тек саусақ таң-
басын пайдалана отырып алу 
мүмкіндігіне ие. «Азаматтарға 
арналған үкімет» мемлекеттік 
корпорациясы» КЕАҚ Қызы-
лорда облысы бойынша филиа-
лы мамандарының айтуынша, 
ол үшін бұрынғыдай электрон-
ды цифрлық қолтаңба немесе 
жеке куәліктің қажеті жоқ. Жо-
баға қатысу үшін азаматтардан 
оң және сол қолдың көрсеткіш 
саусақтарының іздері талап 
етіледі.

Тұрмыстық қажеттілік жыл-
дам әрі адам күшінсіз өтелетін 
уақыт туды. Сәт сайын тех-
нология жаңалықтары тұты-
нушыларды таңғалдыра түсу-
де. «Бүгінгі болжам – ертеңгі 
ақиқат» деген рас.

Жас буын заман ағымына қарай қамданып, келешекте 
сұраныста болатын жаңашылдықтарды меңгеруге ын-
талы. Тың идеялардан кенде емес. Олардың шеберлігін 
шыңдап, мақсатын айқындау бағытында түрлі байқаулар 
да ұйымдастырылып жүр. Осындай сайыстардың бірін-
де бірқатар жобаға назарымыз ауған болатын. Соның 
бірі – №2 «Мұрагер» мектебінің оқушысы Евгений Деми-
денконың қолға алған дүниелері. Талапты жас «HACK 
DAY-2017» идеялар фестивалінде көпті таңғалдырған еді. 
Ал, жуырда өткен ҚХА-ның 27-ші сессиясында YouTube 
видеохостингінің баламасын әзірлеу үстінде екенін, бұған 
дейін цифрлық технологиялардың көмегімен «Boeing 757» 
ұшағының базасы негізінде техникалық және жобалық 
ұшақтардың апгрейді бойынша жоба жасағанын жеткізді.

Болашақ ІТ-мен 
байланысты

Аймақта тәрбие бастауы 
саналатын балабақшалар саны 
бүгінде 667  десек, оның 573-і 
– балабақша, 94-і – шағын ор-
талық. Жалпы мектепке дейінгі 
білім беру ұйымдарында  61050 
бала тәрбиеленуде. Нақты-
рақ айтсақ, балабақшаларда 3 
пен 6 жастағы   балалар толық 
қамтылған. Бұл бағытта мем-
лекет пен жекешелік әріптестік 
аясында жұмыс жасайтын ба-
лабақшалар саны басым, яғни 
олар жалпы балабақшалардың  
72 %-ін құрап отыр. Осының 
арқасында 2010-2020 жылдар 
аралығын қамтитын "Балапан" 
бағдарламасы облыста мерзімі-
нен бұрын орындалды.

Білім беру  процесінің  са-
пасын арттыру мақсатында 
об лыстық оқу орталығы та-
рапынан мектепке дейінгі 
 ұйымдардың, соның ішінде  
же  кеменшік мектепке дейін-
гі ұйым ның педагогтары үшін 
оқы ту курстары, семинар - тре-
нингтер, байқаулар өткізілуде. 
Нәтижесінде 2019  жылғы  25 
- 29 ақпан  аралығында "Мек-
тепке дейінгі тәрбие мен оқы-
тудың  жаңартылған мазмұнын 
тиімді іске асыру тәсілдері" 
тақырыбында өткізілген оқыту 
семинарына 582 педагог маман 
қатысып, сертификат  иеленді. 

Серпін
Биылғы оқу жылында об-

лыс бойынша 293 мектепте 
153 502 оқушы білім алуда. Де-
мек, былтырғы оқу жылымен 
салыстырғанда, білім алушы-
лар саны 5900-ге көбейген. 
Әрине, бұл – көңіл қуантатын 

жаңалық. Осы орайда орта 
мектептердегі оқушылардың 
сыйым дылығын талапқа сай 
қамтамасыз ету мақсатында 
көптеген жұмыстар атқарылды. 
Соның бір көрінісі 2018 жылы  
1500 орынға арналған 6 мек-
тептің құрылысы пайдалануға 
берілді. Нәтижесінде бүгінде 
облыс көлемінде үш ауысымда 
оқитын мектептер жоқ. Сол 
сияқты, Жаңақорған, Жалағаш 
аудандарындағы 2 апатты мек-
тептің мәселесін шешу үшін ҚР 
Білім және ғылым министрлігі-
не бюджеттік өтінім жолданды.

Білім саласындағы басты та-
лаптың бірі цифрландыру  жұ-
мыстары десек, қазіргі таңда 
Қызылорда қаласына қарасты 
245 балабақша «Электронды 
балабақша» автоматтандырыл-
ған жүйесіне қосылып, жұмыс 
жасауда, бұдан бөлек, аудандар-
дағы 414 балабақша  жобаға қо-
сылды. Облыста 293 мектеп кең 
жолақты интернетке 100% қо-
сылып, WI-FI–мен қамтамасыз 
етілген.  Барлық  мектеп "Күн-
делік" электронды жүйесінде 
жұмыс жасайды. 

Мектептер 156 жаңа мо-
дификациялық физика, хи-
мия, биология пәндік, 92 ро-
бототехника кабинеттерімен 
жабдықталды. Облыстағы 9 
Оқушылар үйі "3D-модельдеу" 
және "Цифрлық білім беру ла-
бораториясы" кабинеттерімен 
жа рақтандырылды. Қызылор-
да қаласындағы Оқушылар үйі 
"IT-iMAQORDA" ресурстық 
ор  та лығы ретінде ашылды. Ал, 
23 шағын жинақталған мектеп 
BilimBook кешенімен қамтама-
сыз етілген. Сондай-ақ, инно-

вациялық мектептер арасынан 
Қызылорда қаласындағы №3 
мектеп-лицей  информатика ба-
ғытындағы тірек мектебі ретін-
де ІТ-лицей болып құрылып, 
интерактивті құралдармен қай-
та жабдықталды. Осы аталған  
жұмыстарға 2018 жылы облыс 

бюджетінен 1,5  млрд теңге 
қаржы бөлінді. 

Білім саласына енгізілген 
соңғы өзгерістерге сәйкес 2018-
2019 оқу жылында  3, 6, 8 сы-
ныптар жаңартылған білім беру 
мазмұнына көшті. Осы сынып 
оқушыларына оқулықтар мен 
оқу әдістемелік кешендер сатып 
алу үшін жергілікті бюждеттен 
1,5 млрд теңге бөлініп, 13 бас-
падан  1 393 671 дана оқулық 
алынды. 

Жалпы еліміздегі орта білім 
деңгейі халықаралық ұйымдар 
тарапынан тұрақты түрде са-
раланып отырады. Осы орай-
да 2018 жылы облыс бойынша 
PISA, TIMSS, PIRLS, IСІLS 
халықарылық зерттеулеріне 51 
мектептен 1500 білім алушы 
мен 347 мұғалім қатысты. Зерт-
теу қорытындысы биыл жария-
ланады. 

Аймақ түлектері 
республикада алда
2018 жылы халықаралық 

және республикалық олимпиа-
далар мен ғылыми жобаларға  
110 оқушы қатысып, оның 46-
сы жүлделі орындарды иелен-
ді. Оның ішінде 8-і алтын, 18-і 
күміс, 20-сы қола медаль алды. 
Ал, 2019 жылғы қоғамдық-гу-
манитарлық бағыттағы пәндер 
бойынша республикалық олим-
пиаданың қорытындысымен 
облыс командасы ІІ орынды ие-
леніп, 21 оқушы марапатталды. 

2018 жылғы ҰБТ-ға  облы-
сы мыздағы 7113 мектеп бі-
тірушінің  4742-і (66,6%) қа-
тысты. Қорытындысымен 
об   лыста орташа балл 85,8-ді  

құрап, өткен жылмен салыстыр-
ғанда 3,4 балға көтерілді. Бі-
тіру  шілердің  97% университет-
тер мен колледждерге түсті.

Оның ішінде аймақ басшы-
сының қолдауымен, Ресейдің 
же текші техникалық жоғары 
оқу орындарында 436 түлек 
жаңа технология бойынша білім 
алуда. Облыс әкімінің гран-
ты негізінде 2018 жылы оқуға 
түс кен 200 бітіруші білімдерін 
жал ғастыруда. Осы бағыт бой-
ынша Ресейдің жетекші жоғары 
оқу орындарында оқыған сту-
денттердің алғашқы легі оқула-
рын бітіріп, жас маман ретінде 
туған жеріне оралды.

Кәсіптік білім 
көкжиегі

Облыс бойынша 29 техника-
лық-кәсіптік білім беретін оқу 
орындарында 97 мамандық, 167 
біліктілік бойынша 21078 сту-
дент білім алуда. Кәсіптік білім 
беру саласына 2014 жылы бірін-
ші рет дуальды оқыту техноло-
гиясына негізделген білім беру 
жүйесі енгізілді. Қазіргі таңда 
24 колледжде 78 мамандық бой-
ынша 3500 студент білім алуда. 
Сонымен қатар,  25 оқу орнын-
да 48 мамандық бойынша мо-
дульдік білім беру бағдарла-
малары енгізілді. 2019 жылғы 
наурыз айында «WorldSkills 
Kazakhstan» жобасының Ұлт-
тық чемпионаты облыстық 
іріктеу байқауына қатысушы-
ларды анықтау мақсатында 17 
жұмысшы кәсібі бойынша кол-
леджішілік байқау өткізілді.

2018-2019 оқу жылына "Бар-
шаға арналған тегін кәсіби-тех-
никалық білім беру" жобасы 
бойынша жастардың жұмысшы 
мамандығын алуына мүмкін-
дік беру үшін жергілікті бюд-
жеттен 3608 орын бөлінді. Ал, 
ағымдағы жылдың наурыз ай-
ында техникалық және кәсіптік, 
орта білімді кадрларды даяр-
лауға арналған мемлекеттік 
тапсырыс облыс әкімдігінің 
қау лысымен рәсімделіп, оқу 
орындарына конкурстық негіз-
де орналастырылды. 

Қамкөңіл балаларға 
қамқорлық 

Биылғы жылдың басындағы 
есеп бойынша облыста жасы 18-
ге толмаған аралығында жетім 
және ата-анасының қамқор-
лығынсыз қалған 851 бала 
бар. Олардың 758-і отбасын-
да тәрбие алса (қорғаншылық 
пен қамқоршылықта 659 бала, 
патронаттық тәрбиеде 99), 93 
бала осы санаттағы  балаларға 
арналған білім беру, денсаулық 
сақтау, әлеуметтік қорғау ұй-
ымдарында тәрбиеленуде. Айта 
кетуіміз керек, соңғы жылдары 
интернаттық мекемелерде тәр-
биенушілердің санында  төмен-
деу тенденциясы байқалады. 
Мәселен, 2013 жылы бұндай 
мекемелерде  187-190 балаға 
дейін тәрбиеленген болса, бү-
гінгі таңда олардың саны 93 ба-
лаға төмендеген. 

Мәселен, 2019 жылғы ин-
тернаттық мекемелерден 3 бала 
отбасылық тәрбиеге берілді.

Негізгі саладағы 
нәтижелі іс

Халқымызда «Тәрбие –тал бесіктен» деген тамаша 
тұжырым бар. Расында, баланың бойына тал бесіктен 
дарыған тәрбиенің тіні мықты. Одан әрі баланың бітім-
болмысы, қарым-қабілеті балабақша, орта мектеп сияқты 
қоғамдық ортада қалыптасады.
Ғазиза ӘБІЛДА.

Мөлдір ҚАЛЫМБЕТ.

Ыдырыс ТӘЖІҰЛЫ.

Елбасы тапсырмаларына сай 
еліміздегі көптеген қор даланған 
әлеуметтік мәсе лелердің түйінін 
тарқатуға сеп тігін тигізген шаруалардың 
алдыңғы қатарында елді мекен дерді газ-
дандыру жұмыстарын айтар едік. Бұл 
жұмыс халықтың тұрмыс-тіршілігін 
едәуір жақсартты десек, артық айтқандық 
емес. Осындай игі бастама нәтижесінде 
Сыр өңірінің екі қиырындағы төрт бірдей 
ауданында газдандыру жұмысы қатар 
басталды. Нақты кезеңде Арал, Қазалы, 
Шиелі, Жаңақорған аудандарының 
халқы көгілдір отынның игілігін көріп,  
«Газ келді, газбен бірге жаз келді» деп 
қуанышты тіршілік етуде. Бұл өскелең 
шара басқа аудандарда  да жалғасын та-
уып, халықтың ертеңге деген сенімі мен 
ынтымағын нығайта түскендігі анық. 

«Сыр бойы өңірінің эконо
микалықәлеуметтік дамуы 
барысында айтарлықтай орны 
бар шырайлы Шиелі ауданында 
жоғарыда айтылған газданды
ру жұмысы ерекше қарқынмен 
дамып келеді. Мәселен, нақты 
кезеңде аудан орталығы Шиелі 
кентіндегі 5600 үйдің 5216 сы 
көгілдір отынды пайдаланып 
отыр. Тұрғын үйлердің бірқатары 
көпқабатты үйлердегі пәтерлер 
болғандықтан, оларға газ 
кіргізу техникалық қауіп сіздік 
тұрғысынан шешімін тапқаннан 
соң ғана жүзеге асырылатындығы 
түсінікті.   

Сондайақ, кенттегі 160 ірі 
кәсіпорын мен 110 шағын және 
орта кәсіпкерлік нысандарына 
газ кіргізілген. Заңды тұлғалар 
мен кәсіпкерлік құрылымдарға 
техникалық шарт және наряд 
беру де «ҚазТрансГаз Аймақ» 
АҚ облыстық филиалы арқылы 
жүзеге асырылады, мұның белгілі 
бір уақыт алатындығы  түсінікті 
болса керек. 

Кент орталығындағы 8 бі лім беру 
мекемесінің (№ 47, 48, 127, 219, 244, 
270, оқу шылар үйі, №47 мектептің ескі 
ғимараты) және «Арман» мәдениет үйі 
жылу қазандықтарын газбен жылытуға 
ауыстыру үшін  облыстық энергети-
ка және коммуналдық шаруашылық 
басқармасына бюджеттік өтінім тап-
сырылды. Қызылорда қаласындағы 
СМП ЖШС мекемесі өз қаржысы 
есебінен жоғарыда аталған 8 білім беру 
мекемесіне және «Арман» мәдениет үйі 
жылу қазандықтарын газға ауыс тыруға 
облыстық энергетика және коммуналдық 
шаруа шылық басқармасымен келісім-
шарт жасап, қазір бұл жұмыс  басталды.

Сонымен бірге, денсаулық саласынан 

2 жоба орталық емхана мен аудандық 
ауру хананың бу қазандықтарын 
газға ауыстыруға мемлекеттік сарап-
тамаға енгізілді. Спорт кешені бу 
қазандықтарын газға ауыстыруға ЖСҚ 
даярланды, жуырда мемлекеттік сарап-
тамадан өтуі тиіс.

 
«– Елбасы тапсырмасы

на орай жүзеге асырылып 
жатқан газдандыру жұмысын өз 
мерзімінде орындауға жергілікті 
атқарушы орындар мүдделі. 
Осы орайда тиісті мекемелер
мен түсіністікте жұмыстар 
ұйым дас тырудамыз,–дейді 
Шиелі ауданының әкімі Әшім 
Оразбекұлы. – Газдандырудың 
игілігін аудан орталығынан 
өзге ауыл тұрғындары да 
тезірек көрсе екен деген ниет
пен шеткі елді мекендерді газ 
жүйесіне қосу жұмыстарын 
ұйымдастырудамыз. Бұл орайда  
тиісті құзырлы мекемелермен 
қатар ауыл тұрғындарының да 
ынта лылығы қажет. Сондықтан 
түсіндіру жұмыстарымен бірге, 
нақты қолдау шараларында қолға 
алдық. Өткен жылдың соңында 
Жақаев ауылы газға қосылса, 
жуырда яғни, 1 мамыр Қазақстан 
халқының бірлігі күні қарсаңында 
Бидайкөл ауылы газға қосылды. 
Жақын мерзім аралығында 
Н.Бекежанов, Алғабас, Төңкеріс 
ауылдары тұрғындарын да табиғи 
отынмен қамтамасыз етеміз деген 
жоспар бар. 

Иә, жоғарыда аудан басшысы айтқан 
Бидайкөл ауылы тұрғын үйлеріне газ 
жүргізу жұмысын «Демеу ИК» ЖШС өз 
қаржысы есебінен жүргізілуде. Бүгінгі 
күнге 21 ш.м көше қазылып газ жүргізуге 
құбыр тарту жұмыстары жалғасып 
келеді. Аталған ауыл тұрғындарына 280 
мың теңгеге көшеге газ құбырын жүргізу, 
тұрғын үйге газ кіргізу,  газ плитаға 
және газ пешіне қосу, жылу жүйесін 
қосу және құжаттарын заңдастыру 
жұмыстары да қоса атқарылуда. 
Бидайкөл ауылы бойынша газ жүргізуге 
«Демеу ИК» ЖШС-на 340 тұрғынмен 
келісім шарт жасалынған. 330 азамат 
50 мың теңгеден қаржы төлеген, қалған 
қар жы келісімшарт бойынша төленеді. 
Тұрғындардан арыз қабылдау, қаржы 
жинау жұмысы жалғасуда. Осындай 
қарқынды жұмыс нәтижесінде қазіргі 
таңда ауыл тұрғындарының 50%-і газды 
пайдаланып отыр. 

Нұрмахан ЕЛТАЙ,
Шиелі ауданы.

Сыр өңірінде облыс, аудан орталықтары ғана емес, аймақтағы ауыл 
тұрғындары да көгілдір отын игілігін көре бастады. Ұзаған жылдың 
мәресінде Шиелі ауданындағы Ы.Жақаев ауылы газға қосылса, кеше 
Бидайкөл елді мекені табиғи газға қол жеткізіп, ауылдағы ағайын 
мәресәре болып қуанып қалды. Иә, аймақты газдандыру жұмыстары 
қалың елдің көз алдында. Нақты кезеңде облыс халқының 64 проценті, 
ал Қызылорда қаласы тұрғындарының 95 проценті табиғи газ 
тұтынып отыр. Бұл мүмкіндікке Елбасының тікелей бастамасымен қол 
жеткізілді.

Аймақтың басты та
быс көзі – мұнай өндіру 
көлемі жыл өткен сайын 
кеми түсуде. Әйтсе де эко
номиканы әртараптандыру 
бағытында қолға алынған 
жүйелі жұмыстар нәтижесінде 
облыстың жалпыөңірлік 
өнімнің көрсеткіші төмендеп 
отырған жоқ.

Бүгінде Сыр өңірінде Инду-
стрияландыру бағдарламасының 
екінші бесжылдығы аясында құны 
512 млрд теңгеден асатын, іске 
қосылғанда 5,4 мың жаңа жұмыс 
орнын құруды көздейтін 25 жоба 
іске асырылуда. Қазіргі күні оның 
7-і іске қосылып,  700-ге жуық 
жұмыс орны ашылды. Оның ішінде 
2018 жылы құрылыс индустриясы 
саласында  іске қосылғаны 2 өндіріс 
орны. Оның біріншісі, Жаңақорған 
ауданындағы қуаттылығы 75 мың 
тонналық әк зауыты, қазірдің 
өзінде өнімі облыста ғана емес, 
республиканың басқа өңірлеріне 
шығарылуда. Екіншісі, Елбасының 
қатысуымен өткен Жалпыұлттық 
телекөпір кезінде Шиеліде ашылған 
тампонажды цемент зауыты. Зауыт 
өнімі мұнай-газ, атом өнеркәсібі са-
ласында да қолданылатын болады.

Жалпы өңірдің ұзақ мерзімді 
әлеуметтік-экономикалық дамуы 
5 басым бағыттағы сала бойын-
ша қалыптасатын болады. Бірінші 
бағыт – тау-кен өнеркәсібінің әрі 
қарай дамуы. Облысымыз пайдалы 
қазбаларға бай өңір болып табыла-
ды, уран, ванадий, қорғасын, мы-
рыш және т.б табиғи қазбалардың 
қоры қалыптасқан. Осы қазынаны 
игеру мақсатында «Шалқия Цинк» 
ЖШС-ның «Жылдық қуаттылығы 
4 млн тоннаға дейін Шалқия 
қорғасын-мырыш кенішін кеңейту 
және кен байыту фабрикасының 
құрылысы» жобасы мен «Балауса 
процессинг компания» ЖШС-ның 
«Баласауысқандық» кенішінде қара 
тақта тасты автоклавты өңдеу» жо-
басы жүзеге асырылады. Алғашқы 
жобаның құны – 235 млрд теңге, 
жаңа жұмыс орны 1 540 болса, 
екінші жоба құны   35 млрд теңге, 
649 жұмыс орнын ашу көзделіп 
отыр.  

Келесі бағыт – жергілікті пай-
далы қазбаларды өңдеу арқылы 
құрылыс материалдары өндірісі 
саласын дамыту. Бұл бағытта  
жоғарыда аталған екі жоба іске 
қосылды. Сондай-ақ, «Қызылорда 
қаласында қуаттылығы жылына 
197100 тонна табақша шыны шығару 
және өңдеу зауыты құрылысы» 
жобасы жүзеге асырылу сәтінде 
болса, алдағы уақытта «Yildizlar 
SSS Holding» түрік компаниясы 
керамикалық өнімдер шығаратын 

зауыт салады. Сонымен қатар, 
облысымыздың барлық ауданда-
рында құрылыс индустриясының 
даму қарқыны кең етек жаюда. 
Құрылысқа қажетті керамикалық 
кірпіш, қаптама кірпіш, газоблок 
сияқты түрлі жобалар Индустрия-
ландыру карталарына ұсынылуда.  

Үшінші бағыт бойынша азық-
түлік қауіпсіздігін қамтамасыз 
ету мақсатында өңірімізге тән 
агроөнеркәсіп кешенін әрі қарай 
дамыту көзделген. Бұл бағытта 
«Сыр Агро» ЖШС-ның «1200 басқа 

арналған тауарлы-сүт фермасын 
салу», «КазАгроМир» ЖШС-ның 
«Қызылорда қаласында көлемі 2,2 
гектарлық автоматтандырылған 
өн ді рістік жылыжай құрылысы», 
«Сенім табиғат» ЖШС-ның көп-
салалы ауылшаруашылық өнімдерін 
сақтау қоймасы, «BSK Каратау» 
компаниясының Тұз өндіру, өңдеу 
және байыту бойынша өндірістік 
кешені және «Сыр Маржаны» серік-
тестігінің ет комбинатын салу жо-
балары жүзеге асырылады.

Төртінші бағыт бойынша қазіргі 
таңда, өңірде жалпы көлемі 915,7 
гектар құрайтын 6 индустриялық 
аймақ жұмыс жасауда. Қазір 
бөлінген жер телімінен 209,83 гек-
тар жер игеріліп, жалпы құны  192,2 
млрд теңгені құрайтын 48 жоба ор-
наластырылды. Оның ішінде құны 
65,2 млрд тенгелік 16 жоба іске асы-
рылып,  519 жұмыс орны ашылды.

2019 жылдың І тоқсанында іске 
қосылған жобалар шығарған өнім 
көлемі 35,4 млн теңгені құрады. 
Жыл соңына дейін құны 37 млрд 
теңгені құрайтын 5  жобаны іске 
асыру жоспарлануда.  

Бесінші бағыт – өңірді дамы-
ту бойынша озық тәжірибелерді 
зерделеудің, сондай-ақ облыстың 
инвестициялық әлеуетін таныс-
тырудың жақсы мүмкіндігі болып 
табылатын роуд-шоулар ұйым-
дастыру болып отыр.

Мемлекет басшысының Жол-
дауынан туындайтын міндеттердің 
бірі – инвестициялық жобалар-
ды іске асыруға шетелдік инве-
стицияларды және трансұлттық 
компанияларды тарту болып та-
былады. Өңірімізде өткізілген ин-
вестиция тарту бағытындағы басты 
іс-шараның бірі – «Жасыл экономи-
ка – өңір дамуының жаңа бағыты» 
тақырыбында ұйымдастырылған 
Х «Baikonyr Invest» халықаралық 
инвестициялық форумы болды. Фо-
рум жұмысына әлемнің 15 елінің 
өкілдері, сондай-ақ, 5 елдің өкілетті 
және төтенше елшілері қатысты. 
Форумда  «Rino Asia» түрік компа-
ниясымен керамикалық бұйымдар 
өндірісі жобасын іске асыру бойын-
ша келісімге және 14 меморандумға 
қол қойылды 

Жалпы алғанда атқарылған 
жұмыстардың нәтижесінде  соңғы 
үш жыл ішінде өңдеу өнеркәсібіндегі 

инвестиция көлемі 2,3 есе, жалпы 
қосымша құн көлемі 12%-тен астам, 
шикізаттық емес өнім экспортының 
көлемі 22,7%-ке ұлғайды. Бірнеше 
жыл ішінде облыстың жалпы-
өңірлік өнім құрылымындағы ауыл 
шаруашылығының үлесі 2,5%-тен 
3,7%-ке өсті. Облыстан экспортта-
латын ауыл шаруашылығы өнімдері 
соңғы 6 жылда 3-тен 15 түрге жетті. 

2018-2020 жылдары аймақта 
«Жаппай кәсіпкерлікті қолдаудың 
үш жылдығы» жарияланды. 
Қабылданған шаралар нәтижесінде  

өткен жылы жұмыс істеп 
тұрған шағын және орта бизнес 
субъектілерінің саны 13%-ке артып, 
рейтинг нәти¬жесімен біздің облы-
сымыз шағын бизнесті жүргізуге 
қолайлы үздік аймақ аталып, Ел-
басы облыс әкіміне «Алтын сапа» 
сыйлығын табыстады.

Соңғы 6 жылда 3 млн  шар-
шы метр шамасында тұрғын 
үй пайдалануға берілді. Облыс 
орталығының өзінде 2013-2018 
жылдары 15 жаңа шағын аудан са-
лынды. 2013 жылы 270 мың шаршы 
метр тұрғын үй салынса, былтыр  
тұрғын үй берудің жылдық көлемі 
2,6 есеге өсіп, 700 мың шаршы метр 
баспана пайдалануға берілді.

2019 жылдың 3 айының қо-
рытындысы бойынша облыста 
негізгі капиталға салынған ин-
вестиция 84 млрд теңге құрап, 
өткен жылдың сәйкес кезеңімен 
салыстырғанда 2,3 есеге өсті. Ал 
негізгі капиталға бюджеттен тыс 
62,5 млрд теңге инвестиция тарты-
лып, өткен жылдың осы кезеңімен 
салыстырғанда  5,1 есеге өсті. Атап 
өту қажет, жалпы  негізгі капиталға 
тартылған инвестиция қарқыны 
бойынша аймақ республикада 
бірінші орында. 

Әріптестік әлеуеті 
Қазіргі экономикалық жағ-

дайда мемлекеттік-жекешелік 
әріп  тестіктің маңызы өте зор. Ол 
мем  лекет пен бизнес арасындағы 
байланысты ны ғайтуда жаңа мүм-
кіндіктерді ашады және  эко-
номиканың барлық саласында мем-
лекеттік-жекешелік әріп тестікті 
қолдануды кеңейтеді. МӘЖ әлеу-
меттік маңызы бар жобаларды 
жүзеге асыруға жеке кәсіпкерлік 
нысандарды тартудың тиімді 
механизмі. Мұндай әріптестік жо-
баларын іске асыру жергілікті 
бюджеттің ауыртпалығын төмен-
детіп, жеке инвестицияларды тар-
тып қана қоймайды, сондай-ақ 
халыққа көрсе тілетін қызметтердің 
сапасын жақсарта түсетіні уақыт 
өткен сайын байқалып келеді. 
Қызылорда алғашқылардың бірі 
болып мемлекеттік-жекеменшік 
әріптестік аясында жобаларды 

жүзеге асыруды бастағанын және 
аймақтың тәжірибесі өте табысты 
болғанын атап өту қажет. 

«Айтары жоқ, бүгінгі 
күні Қызылорда облысы – 
мемлекеттікжекеменшік 
әріптестікті дамыту бойын
ша елімізде екінші орында 
тұр. Жуырда өткен Үкімет 
отырысында облыстың осы 
бағыттағы бастамасы жоғары 
бағаланып, тәжірибені рес
публика бойынша тарату 
ұсынылды. Бір ғана мысал, 
облыста 2013 жылдан бастап 
мемлекеттікжекеменшік 
әріптестік негізінде жұмыс 
істейтін балабақшалар саны 2 
есеге артып, 71%ті құрады.

Аймақта мемлекеттік білім 
беру тапсырысы орналастырылған 
400-дей жекеменшік балабақша 
жұмыс істейді. 2015 жылы  3 пен 
6 жас аралығындағы балаларды 
мектепке дейінгі тәрбиемен 100%  
қамтамасыз етіп, елімізде алғашқы 
болып «Балапан» бағдарламасын 
жүзеге асырдық. Осы лайша,  бюд-
жет қаражатын басқа да әлеуметтік-
экономикалық міндет терді шешуге 
бағыттау мүмкіндігі арта түсті. 

Бүгінгі күні Сыр өңірінде 
мемлекеттік-жекешелік әріптестік 
аясында денсаулық сақтау, 
білім, спорт, мәдениет, көліктік 
инфрақұрылым, ақпараттық тех-
нологиялар, қоғамдық тәртіп, 
әлеуметтік қамсыздандыру, энерге-
тика салаларында жалпы құны 34 
млрд теңгені құрайтын 116 жоба 
жүзеге асырылуда.  Атап айтқанда, 
денсаулық сақтау саласында – 42, 
дене шынықтыру және спорт сала-
сында – 27, тұрғын-үй коммуналдық 
шаруашылығы саласында – 20, 
білім саласында – 8, цифрландыру 
саласында – 6, мәдениет саласын-
да – 6, жолаушылар көлігі және 
автомобиль жолдары саласында – 
5, қоғамдық тәртіп саласында – 2, 
әлеуметтік қамсыздандыру және 
экология салаларында 1 жоба-
дан жұмыстар жүргізіліп жатыр. 
Бұл жобалар облыс және аудан 
орталықтарында, ауылдық елді ме-
кендерде жүзеге асырылуда.

Олардың ішінде 2018 жылдың 
соңына дейін 32 жоба бойынша 
мемлекеттік-жекешелік әріптестік 
шартына қол қойылған болатын. 
Қабылданған мемлекеттік міндет-
теменің құны 10,5 млрд теңге. Оның 
басым бөлігін денсаулық сақтау са-
ласы құрайды. Бұлардың жүзеге 
асырылуымен облыс көлемінде 
12 дәрігерлік амбулатория, 9 дене 
шынықтыру-сауықтыру кешені 
және бір ауысымда 400 келушіге 
арналған емхана  халыққа қызмет 
көрсетуді бастайды. Сондай-
ақ облыс орталығындағы №101 
мектептің бу қазандығы қайта 
жаңғыртылса, Шиелі кентіндегі 
іске қосылған цемент зауыты ор-
наласқан индустриялық аймаққа газ 
желілері тартылады, сонымен қатар 
осы аудандағы әлеуметтік нысандар 
газдандырылады.

Ал биылғы жыл басынан бері 
тағы да 7 жоба бойынша  мем-
ле  кеттік-жекешелік әріптестік 
шар тына қол қойылды. Олардың 
ішіндегі төрт жоба аясында об-
лыс аумағындағы ондаған білім 
ошақтарының бу қазандықтары 
қайта жаңғыртылатын болады. 
Көптен бері сөз болып жүр ген  
Қызылорда қаласындағы тұрмыс-
тық қатты қалдықтарды сұрыптау 
кешені полигонының құрылысы 
да осы жобалардың тізімінде. Сол 
секілді облыстағы мемлекеттік ор-
гандарға талшықты-оптикалық 
байланыс желі сі тартылып, Шиелі 
ауданындағы ин дустриялық аймақ-
қа темір жол түседі.

Сыр еліндегі мемлекет пен же-
кеменшіктің бизнестегі байланысы 
атқарушы билік және бизнес қа-
уым дастығы мен қоғам үшін де оң 
нәтижелерге алып келетін болады.

Индустриялық жобалар – 
ертеңгі игілік

Шиелі:
газ желісі 
ауылдарға жетті

«Сырдария өзенінің 
арнасын реттеу және Арал 
теңізінің солтүстік бөлігін 
сақтау» жобасының бірінші 
кезеңі сәтті жүзеге асырылды. 
Осыдан кейін өзеннің төменгі 
саласындағы экологиялық 
жағдай елеулі түрде 
жақсарды. 

Солтүстік Арал қалпына келіп, 
ондағы судың деңгейі 2010 жыл-
дан бері тұрақты түрде 42 метрлік 
көрсеткішті ұстап тұр. Судың тұз
дылығы төмендеді. Теңіздің қо
ректік базасы, өсімдіктер мен 
жан уарлар дүниесі қалпына келе ба-
стады. Арал теңізінің қазақ стандық 
бөлігіндегі микроклимат пен 
әлеуметтік жағдай түзелді. Одан 
бөлек, балық шаруашылығының 
дамуына үлкен мүмкіндік жасалды. 

Елбасы бастамасымен атқарыл
ған ауқымды жұмыс нәтижесінде 
теңіз деңгейі Арал қаласына 17 

шақырымға дейін жақындады. 
Сыр дария өзенінен Солтүстік 
Арал теңізіне құйылатын су 
көлемі көбейіп, өңірдегі көп теген 
биологиялық түр қалпына келді. 
Көлемі 2030 мың гектардан асатын 
ондаған ірі көлдің айдыны кеңейе 
түсті. Теңізде жойылып кеткен 
балықтың 14 түрі қайта оралды. 

Облыстық табиғи ресурстар 
және табиғат пайдалануды рет-
теу басқармасының мәліметіне 
қарағанда, 2000 жылдары Кіші 
Арал теңізінен 400 тонна камбала
глосса балығы ғана ауланса, бүгінде 
бұл көрсеткіш 20дан асады. Балық 
аулау көлемі 7,58 мың тоннаға 
дейін жетті. Осы күні Аралдың ай-
дынында су маржанының 22 түрі 
тіршілік етсе, оның табан, торта, са-
зан, дөңмаңдай, ақмарқа, көксерке 
сияқты 14 түрі кәсіпшілік аулау 
деңгейіне жетті. Аймақтағы Кіші 
Арал теңізі, Сырдария өзені мен 
жергілікті балық ша руашылығы 
түріндегі 200ден астам су нысаны 
облыс әкі мінің қаулысымен тізімге 
алынды. 

Былтыр өңірде 8477 тонна балық 
ауланды. Биылға белгіленген ли-

мит көлемі 7492 тонна шамасында 
болса, 2019 жылдың І тоқсанында 
соның 1248 тоннасы ауланды. 
Балық өңдейтін бірқатар кәсіпорын 
ашылып, олардың өнімі бүгінде 
шет елге экспортталып жатыр. 
Атап айтқанда, Арал және Қазалы 
аудандарында жылдық қуаттылығы 
11 мың тоннадан жоғары 8 балық 
өңдеу зауыты жұмыс істеп тұр. 
Оның ішінде «Арал балық өңдеу 
зауыты», «Арал СДО», «Камбала 
балық», «СДО Қарашалаң» ЖШС 
зауыты балықты терең өңдеумен, 
«Бөген СДО», «Қуаныш», «АрМ
Кон» ша ғын балық өңдеу зауыты 
балық ты қатыру, мұздату және 
ыстау сияқты жеңіл өңдеумен ай-
налысады. Аталған зауыттарда 450
500 адам еңбек етеді. 

Облыс бойынша Еуроодақ 
елдеріне балық және балық өнім
дерін шығаратын кәсіп  орындар 
реестріне – 4, Еуразия лық экономи
калық одақ елдерінің реестріне 
8 кәсіпорын тіркелген. Оның 
ішінде «Арал СДО» ЖШС, «СПК 
Қызылорда балық» ЖШС, жеке 
кәсіпкер «Игіліков», «Арал балық 
өңдеу зауыты» ЖШС Еуроодақ 

елдеріне балық өнімдерін шығаруға 
мүмкіндік беретін «Еврокод» 
белгісін алды.

Жылына 8 мың тоннаға дейін 
балық ауланып, оның көп бөлігі 
балық өңдеу зауыттарында 
өңделуде. Балық өнімі экспортының 
көлемі біртіндеп артып келеді. Мы-
салы, 2018 жылы 3802 тонна (2017 
жылы 3410 тонна) Арал балығы 
Ресей, Польша, Голландия, Грузия, 
Украина, Қытай, Германия, Литва 
елде ріне экспортқа шығарылды. 
2019 жылдың І тоқ санында 1054 
тонна балық өнімі Ресей, Поль-
ша, Голландия, Украина мен 
Қытайға экспортталды. Міне, 
осындай істердің нәтижесінде Қы
зыл орда облысы соңғы жылда-
ры балық шаруа шылығы саласы 
бойынша респуб лика дағы балық 
шаруашылығы дамыған өңір лердің 
біріне айналды. 

Аймақ экономикасының даму
ын  дағы бірденбір маңызды сала 
жергі лікті тұрғындарды жұ мыс
пен қамту және азықтү ліктік экс
порттың ұлғаюын қам тамасыз 
етеді.

Балық шаруашылығының бағыты айқын

Людмила – Қармақшы 
ауданының тумасы. Әрі осы елге 
келін. Отағасы Руслан өрт сөндіру 
саласында қызмет етсе, өзі үй шаруа
сында. Бірақ, қол қусырып отыр
майтын пысық Людмила өз үйінің 
ауласынан екі ай бұрын құрама жем 
өндіретін цех ашып алған. 

Айтпақшы, құрама жем де геніміз – ар-
найы рецепт бойынша жасалған мал азығы. 
Былайынша айтқанда, «комбикорм» деген 
жем түрін сіз де білесіз. Өзінің құрамында 
бидай ұнта ғы, жоңышқа, күнжара,  түрлі 
азықтық өсімдіктер болады. Бұ дан бөлек, 
протеин, кальций фосфаты, тағы басқа 
минерал заттар мен витаминдері көп өте 
құнарлы азық. 

Людмиланың айтуынша, кә сіп ашуға 
түрткі болған нәр се, ол – нарықтағы ет пен 

сүт тің құнарының төмен түсіп кетуі. Әрине, 
құнарлы азық жеген малдың қоңы жақсы 
болатыны анық. Әрі еті де, сүті де сапалы 
болып келеді. Өзі де технолог мамандығын 
игерген қармақшылық келіншек кәсіпті 
бастамас бұрын арнайы бизнес курсын 
оқып, ізденіп, ғылыми еңбектерді ақтарған. 
Кейіннен жұбайының қолдауына ие бол ған 
ол өзі ойға алған жұмысты бастапты.

– Жем өндіруге қажетті құрыл ғыны 
әлеуметтік желі ар қылы өз қаржымызға 
Ресейден сатып алдық. Әзірге айына мың 
жарым келі өнім шығарудамыз. Алдағы 
уақытта проценті төмен несие алып, өз 
кәсібімді кеңейтсем бе деген ойдамын. 
Өзіңіз ойлаңызшы, бізде жайылымдық 
жердің қысқаруы, түрлі экологиялық 
жағдайларға қатысты мал етінің сапасы 
төмен. Күріш кебегінің өзі мал семіртуге 
көмектеспейді. Қазір базардан семіз ет 
табу қиын, болғанның өзінде бағасы тым 
қымбат. Егер, осындай мал азығын көптеп 
өндірсек, ет пен сүттің құнары артып, баға 

да халыққа тиімді болар ма еді?! Ауданда 
осындай цех жоғын біліп, қиын болса да 
тәуекел етіп жатқан жайымыз бар, – дейді 
кәсіпкер Людмила.

«Кәсіпкердің бұл ісіне мал 
бордақы лаумен айналысатындар 
мен қымыз, саумал сауып отырған 
ауылдағы ағайын көптеп қызығып 
отыр. Сонымен қатар, көршілес 
Өзбекстан елінен де сұраныс бар. 

Айта кету керек, қазіргі таңда облыстың 
ауыл шаруа шылығы саласында құрама жем 
өндіретін  орындар аз. Жыл сайын облыс 
көлемінде мал басының көбеюі өз кезегінде 
жем зауытының қажет тілігін арттыруда. 
Цех басшысы Людмила Альмерденова бұл 
жұмыстардың әрі қарай жалғастырып, ке-
лешекте жобасын ұлғайтып, «Жосалы Аг-
роПрот» атты өн діріс орнын ашпақшы. 

Қармақшы ауданы.

Қармақшыда құрама 
жем өндіріледі

Ержан ҚОЖАСОВ.

«Оның біріншісі, салық база
сының ұлғаюы болса, екінші 
– жаңа жұмыс орындарының 
құрылуы, үшінші – қоғамдық
саяси ахуал тұрақтылығының 
жақсаруы» – деген болатын ай
мақ басшысы. Міне, осы ретте 
«Жаппай кәсіпкерлікті дамы
тудың Жол картасы» әзір леніп, 
кәсіпкерлер кешенді жос пардың 
алғашқы нәтиже лерімен әртүрлі 
қолдауға ие болуда.

 Біз бүгін кәсіпкерлікті қол
дау барысындағы кәсіпкерлер 
құқығын қорғау мен шағын не-
сие иелену секілді мәселелер тө
ңірегінде сөз қозғаймыз. 

Облыстық кәсіпкерлер па-
латасына көмек сұрап келетін 
жеке кәсіпкерлер әрдайым кез 
деседі. Себебі, Палата – қа
шан да кәсіпкерлер құқығын 
қор ғаушы орын. Солардың бір 
мысалы, жеке кәсіпкер Марат 
Ерниязовқа қатысты. Ол Палата 
мамандарынан сотта құқығын 
қорғауды сұраған.

Кәсіпкер Арал қаласынан 
220 шаршы метр жер телімін 
алып, монша салмақшы бола-
ды. Құрылыс жүргізетін жерді 
кәсіпкер танысынан алған
дықтан құжаттарын рәсімдеуге 
асықпайды. Алайда, оның сен
гіштігі кейін өзіне зиянын ти
гізіп, жерін сатқан танысы Ма
рат тың өзін сотқа береді.  

Бұл аралықта, яғни, 2017 
жылдың қазан айында Қы зыл
орда облысы бойынша жердің 
пайдаланылуы мен қорғалуын 
бақылау басқармасы кәсіпкердің 
жер теліміне сырттай тексеру 
жүргізіп, шара қабылдау туралы 
ұйғарым жасаған. Алайда, бұл 
басқарма өкілдері тарапынан 
тек серу жұмыстарын жүргізу 
кезінде жеке кәсіпкер мен жер 
телімін сатушының соттасып 
жатқандығын, қолында жер дің 
құжаты болмағандықтан кәсіп
кердің жер телімін игере алмай 
отырғандығын назарға алмаған. 

Даудамайдың салдарынан кә
сіп кердің өз мерзімінде жоба
сметалық құжаттарын әзірлеуге 
қолы босамағаны белгілі.

Оқиға осылай өрбіп, біраз 
әуресарсаңға салған. Осыған 
қатысты сот отырысында Кә 
сіп керлер палатасының заң  гер
лері Қы зылорда облысы бо  й
ынша жердің пайдаланылуы 
мен қорғалуын бақылау бас
қар масының кәсіпкер дің жерін 
алып қоюға қатысты берген та-
лап арызын қанағаттан дырусыз 
қал дырды. Сөйтіп, әділдіктің 
ар қасында тағы бір кәсіпкер өз 
жұмысын жалғастыруға мүм
кіндік алған.

Облыстық Кәсіпкерлер па-
латасына келіп түскен осындай 
арызшағымдардың ешқайсысы 
да назардан тыс қалмайды. 
Оның мысалы көп. 

Елбасының кәсіпкерлерді 
орынсыз тексеруге алуды тоқ
тату туралы пәрменімен шағын 
және орта бизнес субъектілеріне 
тексеру жүргізуге мораторий 
жариялағанын білеміз. Бұл 
тұрғыда, әрине, іс ілгеріледі. 
Оның айқын дәлеліне мына жағ
дайдан да көз жеткізуге болады.   

2017 жылы «Атамекен»  бір
қатар Қауымдастықтар мен са
рапшылардың басын қосып, 
мем лекеттік қадағалаушы орган
дардың тексеру парақтарына 
тексеріс жасаған болатын. Со
ның арқасында кәсіпкерлерге 
деген қағидалау 58%ке төмен
деген екен.    

Аталған тексеріс жұмыс
тарына дейін СЭҚ қызмет кер
лері кәсіп кер лерден  11 мыңнан 
астам қа ғида сұрайтын болса, 
қазір бұл көрсеткіш 1700 болып 
отыр.

Келесі өзекті бір мәселе, 
жаңадан іс бастау жайы. Ісін 
жаңа бастаған кәсіп иесі мемле
кеттің қолдауына мұқтаж. 

Бұған байланысты Елбасы
ның 5 әлеуметтік бастамасы ая

сындағы «Шағын несиелен ді
руді көбейту» шаралары жүзеге 
асырылуда. Өзінөзі жұмыспен 
қамтыған азаматтарды және кә
сіпкерлік субъектілерін шағын 
несиемен қамту үшін өткен 
жылы әртүрлі көздерден 4,6 
млрд теңге қаржы бөлінсе, оның 
3,6 млрд теңгесі «Нәтижелі 
жұмыспен қамту және жап-
пай кәсіпкерлікті дамыту» бағ
дарламасы аясында, 1 млрд 
теңгесі «Қызылорда» Өңірлік 
ин вес тициялық орталығы арқы 
лы облыстық бюджеттен қарал
ған.  

Соның бірінен мысал кел
тірсек, жалпы актив көлемі жа
ғынан «Қызылорда» Өңірлік 
орталығы республика бойынша 
150 шағын қаржы ұйымының 
арасында бесінші орыннан та-
былыпты. Орталық құрылған 
сәттен бері жалпы құны 4,1 млрд 
теңгені құрайтын 1112 жоба қар
жыландырылып, жаңадан 1683 
жұмыс орны ашылған. 

Жеңілдетілген шағын не-
сие беру тәжірибесі халықтың 
әлеуметтік әлсіз топтары мен 
өзінөзі жұмыспен қамты ған, 
сондайақ жұмыссыз азамат 
тарды, соның ішінде ауыл тұр 
ғын дарын жаппай кәсіпкер лік
пен айналысуға ынталандырып 
отыр. 

Облысымызда жұмыс жа-
сап тұрған шағын және орта 
кәсіпкерлік субъектілерінің өсі
мі бойынша да 2018 жылы рес
публикада алдыңғы орыннан 
кө рінуіміз осындай тынымсыз 
еңбектің арқасы.  

Демек, масылдық пиғылдың 
терістігін түсінген әрбір жер
лесіміз кәсіппен айналысуға 
то лық құқылы. Бұл үшін кәсіп
кердің өз ісіне демеу болар қар
жы қарастыратыны аян.

Кәсіпкерлердің несие алу-
ына «Бастау» және «Бизнес
Кеңесші» жобалары арқылы 
белсенді көмек көрсетіледі. 
Өткен жылы бағдарлама ая-
сында несиелендіруге 1,3 млрд 
теңге, субсидиялауға 9,9 млрд 
теңгенің бөлінуі, жүздеген жо
баның жолы болды дегенді біл
діреді. 

Бұл мақсаттағы қаржы кө
лемі жыл сайын артып келеді.

Кәсіпкерлік – 
тірліктің күретамыры

20182020 жылдар облыста жаппай кәсіпкерлікті 
дамытудың үшжылдығы болып жарияланды. Осы бастама 
жөнінде облыс әкімі Қ.Көшербаев алқалы жиында жап
пай кәсіпкерлікті дамыту арқылы үш маңызды мәселенің 
шешілетінін айтты. 
Дүйсенбек АЯШҰЛЫ.

2015 жылдың 1 шілдесінен 
бастап Байқоңырдағы қазақ 
мектептері ҚР Білім стандар-
тына көшсе, РесейҚазақстан 
тараптары арасындағы келіс
сөз барысында Байқоңыр қа
ла  сында қазақстандық меди 
ци налық ұйым ашу туралы 
келісімге қол жеткізілді. Осы
ның негізінде 2016 жылы 
қалада облыстық медицина 
орта лығының филиалы пайда
лануға беріліп, тұрғындар соң
ғы технология игілігін көре 
бас тады.

Орталық Байқоңыр қала
сында тұратын Қазақстан 
аза маттары мен Қармақшы, 
Қазалы, Арал ауданы тұрғын
дарының медициналық көмек 
алуына қолайлы. Заман та-
лабына сай құрылғылармен 
қамтылған ауруханада қазір 
42000ға жуық тұрғын тіркел
ген. Орталық филиалы осы 
айда пациенттерін жақсы жаңа
лығымен қуантты, себебі 2 
мамырда аталған филиалда 20 
төсекорындық хирургия, 20 
төсекорындық гинекология 

және жүкті әйелдер патология-
сы бөлімі ашылды. 

Ал Байқоңыр қаласындағы 
қазақ мектептерінің ҚР Білім 
стандартына көшуіне келсек,  
№277 мектеплицейі 2015 жылы 
коммуналдық мемлекеттік ме-
кеме болып қайта ашылды. Ел-
басы Нұрсұлтан Назарбаевтың 
«100 мектеп, 100 аурухана» 
бағдарламасымен салынған 
бұл мектеп 2013 жылы пайда
лануға берілген. 20182019 
оқу жылында мұнда 57 сы-
нып  комплектісі болса, қазір 
онда 1250 оқушы білім алуда. 
Білім үйінде әр пәнді тереңірек 
үйретуге мүмкіндік беретін оқу 
бөлмелері қарастырылған. Атап 
айтар болсақ, химия, физика, 
биология, лингафон, алғашқы 
әскери дайындық, тарих, геог
рафия, робототехника, өзінөзі 
тану, информатика, технология 
кабинеттері соңғы технология-
мен жабдықталыпты. 

«Білім – тез өзгеретін 
дүние. Әсіресе, қазіргі 
оқытушылардың 
саладағы соңғы 
жаңалықтардан хабардар 
болуы аса маңызды. 104 
мұғалім еңбек ететін білім 
ордасында біліктілік кур
старынан өткізу жұмысы 
жолға қойылған. 

Ал мектептің жетістігі оқу
шылардың білім сапасына 
байланысты екені айтпаса да 
белгілі. Соңғы 3 жылда жал-
пы орта білім туралы «Алтын 
белгі» аттестатын 7 түлек алса,  
жалпы орта білім туралы  Үз
дік  аттестатқа 7 оқушы ие 
бол ған. Қазіргі уақытта мектеп 
тү лектері еліміздің үздік жо
ғары оқу орындарында ғана 
емес, көршілес Қытай, Ресей 
елдерінде де білім алып жүр.

Жұлдызды қалада
жаңалық көп

Жер тұрғындарының тарихын мәңгілікке өзгерткен 
ғарыш айлағы орналасқан Байқоңыр қаласы қазір 
республикалық аса маңызды қалалар қатарында. 
Облыс әкімдігі тарапынан білім, медицина сынды 
салаларға қолдаудың артуы соңғы жылдары Байқоңыр 
қаласындағы көпшіліктің көңілін  күпті еткен 
мәселелердің оң шешілуіне ықпал етті. 
Айдана ЖҰМАДИНОВА.

Назерке САНИЯЗОВА.

Sb

ТІЛШІ – ЕЛДЕН



Мен 1971 жылы Қазақ хи-
мия-технологиялық  институ тын 
инженер-құрылысшы ма    ман-
дығы бойынша үздік бі тіріп, 
осы оқу орнында кіші, аға 
ғылыми қызметкер болып екі 
жыл жұмыс істедім. Отбасы 
жағдайыма байланысты өзім 
туған Қазалы ауданына оралып, 
қырық жылға жуық уақыт меке-
ме, аудан, облыс басшылығын-
да қызметте болдым. Сол ке-
зеңдерде облыстың онға жуық 
бірінші басшысымен бірге жұ-
мыс істегенмін. Солардың бар-
лығы өзінің білімі, тәжірибесі, 
іскерлігі арқасында облыстың 
өсіп-өркендеуіне өз үлесін қос-
ты. 

Сейілбек Шаухаманов облыс 
тарихында аты алтын әріппен 
жазылатын, абырой биігінен 
еш төмендемеген, парасатты, 
қандай тыңдаушының алдында 
сөйлесе де, баяғының билерін-
ше көсіле сөйлеп, сөзіне елді 
сендіре алатын тілге шешенді-
гімен де, әділ шешім қабылдай 
білетін бітімгерлік қабілетімен 
де, адамгершілік қасиеттерімен 
де, кісілік келбетімен де, бе-
дел-абыройымен де өзгелерден 
биік көрінетін тау тұлға еді. 

Сейілбек ағамызды басшы-
лық қызметте жарқырап көрін-
ген жылдары ел тәуелсіздігінің 
алғашқы кезеңімен тұспа-тұс 
келді. Республиканың басқа 
өңірлері сияқты нарықтың ал-
ғашқы ауыртпашылығын, эко-
номикалық-әлеуметтік қиын-
шылықтарын алғашқы әкімнің 
арқалауына тура келді. Осындай 
қиын заманда елдің ынтымағы 
мен бірлігін сақтауда, халықты 
күйзеліске ұшыратпауда барлық 
мүмкіндіктер қарастырылды.  
Жауапты да сындарлы сәтте, ел-
дігімізге сын болар шақта, кадр 
таңдаудағы аса ұқыптылық, те-
реңдік көптеген түйінді мәселе-
лерді, қажет десеңіз кикілжің-
дерді шешуге септігін тигізді. 
Алмағайып ауыр кезеңдерде 
Шаухамановтың «шекпенінен 
шыққан» кадрлар осы сыннан 
мүдірмей өтті. 

1989 жылы Қызылорда об-
лыстық партия комитетінің 
бірінші хатшысы болып Сей-
ілбек Шаухаманов сайланды. 
Сол жылы конкурстық жолмен 
балама негізде Қазалы аудан-
дық Халық депутаттары атқа-
ру Кеңесінің төрағасы болып, 
сессияда жасырын-жабық да-
уыспен сайландым.

1991 жылы Сейілбек Шау-
хамановтың ұсынысымен Қы-
зыл орда облыстық Халық 
де пу  таттары атқару Кеңесі төр-
аға сының орынбасары қызметі-
не келдім. 

Осы кезеңде партия, кеңес 
органдарында небір құрылым-
дық өзгерістер болды. 1992 
жылдың басынан бастап рес-
публикада әкімдік институты 
енгізіліп, Сейілбек Шаухаманов 
облыстың бірінші әкімі болып 
тағайындалды. Ақпан айын-
да мен облыс әкімінің бірінші 
орынбасары болып тағайындал-
дым. Осы күннен бастап Сей-
ілбек Шаухамановтың тікелей 
басшылығымен жұмыс атқара 
бастадық. 

Байқағаным, Сәкеңнің та-
биғи болмысының беріктігі, 
басқару әдістері, істің қажет-
тілігіне адамдардың көзін жет-
кізуі, жұмылдыруы, істің тетігін 
білуі, кеңдігі, кешірімшілдігі, 
кадрларды тәрбиелеуі, сақтығы, 
тағдырлы мәселелерді шешуде 
байыпты ұстанымы, келешекті 
болжайтыны, мықты ерік-жігері 
дер едім. Қандай бір маңызды 
мәселе туындамасын оған кадр-
лардың жауапкершілігін артты-
рып, зор сенім артатын еді.

Облыс алдындағы тарихи, 
тағдырлы мәселелерді шешуде 
өз өкімімен жұмысшы тобын 
құрып, оған бір орынбасарын 
төраға етіп бекітіп, жауапкер-
шілікті соған жүктеп, оған ер-
кіндік беріп, ұсыныс-пікірлерін 
тыңдап, қадағалап отыратын.

Өзім жұмысшы тобын бас-
қарған бес маңызды оқиғаға 
тоқ тайын.

Бірінші – Арал теңізі мәсе-
лесі өткір екенін біліп, облысқа 
келген кезден бастап облыс 
әкімдігі жанынан облыстық 
бюджеттен қаржыландырыла-
тын (Арал проблемасы жөнін-
дегі) комитет құрды.  

Арал теңізі – Қазақстанның 
інжу-маржаны. Шөл бөлімінде-
гі бірден-бір көгілдір су айдыны 
еді. Оның апатқа ұшырауы сал-
дарынан экологиялық жағдай 
ушығып, теңіздің фаунасы мен 
флорасы жойылып, түбі құрғап 
қалғандықтан, жыл сайын айна-
лаға зияндылығы жоғары 2 млн 
тонна тұзды шаңдар көтеріліп, 
желмен тарай бастады. Осының 
салдарынан топырақтың тұзда-
нуы артып, құнарлы жерлер 
азайды. Мұндай көрсеткіш Сыр 
өңірінің елді мекендеріне ғана 

тән болмай, көршілес облыстар-
да да көрініс таба бастады. 

Арал өңірінде адамдар-
дың денсаулығы күрт төмен-
деп, аурушаңдық деңгейі өсті. 
Сондықтан Арал теңізінің 
болашағы әлем халықтарын 
толғандыра бастады. Тәуел сіз-
діктің алғашқы жылдарынан-ақ 
Арал проблемасына Тұңғыш 
Президентіміз әлем елдерінің 
назарын аудартты. Мәселенің 
өткір екендігін Орта Азия ел-
дерінің басшыларына айтып, 
бірлесе шешуге үндеді. Сон-
дай-ақ Қызылорда облысының 
басшылығы да теңізді қалпына 
келтіруге бағытталған жұмы-
старға белсене кірісуге дайын 
болатын.

Осылайша Арал пробле-
масына арналған алғашқы Ха-
лықаралық конференция 1993 
жылы Қызылорда қаласында 
өтті. Оған бес елдің Президенті 
мен Ресей Федерациясының 
Үкімет басшысы қатысты. 

Әрине, Арал мәселесіне ар-
налған Халықаралық конферен-
ция Сыр өңіріндегі айтулы мәсе-
лелердің шешілуіне ұйытқы 
болды. Конференция қоры-
тындысы бойынша қатысушы 
мемлекет басшылары атынан 
Біріккен Ұлттар Ұйымына Үн-
деу жолданды. Халықаралық 
қауымдастықтың қолдауымен 
Арал теңізі бассейнін, эколо-
гиялық сауықтыру мен аймақ 
тұрғындарының әлеу меттік-
экологиялық деңгейін көтеру 
мәселелері бойынша бірлес-
кен нақты істер мен бағдар-
ламалық жобаларды қаржы-
ландыру жөнінде уағдаласып, 
халықаралық Аралды құтқару 
қоры құрылды. Осы қор Арал 
дағдарысы салдарымен күрес-
ті үйлестіріп отырды. Бірік-
кен Ұлттар Ұйымының Даму 
бағдарламасымен, экологиялық 
бағдарламасымен, ЮНЕСКО, 
Бүкіләлемдік банк, Азия Даму 
банкі, ТАСИС ұйымдарымен, 
сонымен қатар Германия, Да-
ния, Израиль, Канада, Нидер-
ланд, АҚШ, Швейцария және 
басқа да донор елдер үкімет-
терімен біріге отырып ХАҚҚ 
аймақтың әлеуметтік және эко-
логиялық проблемаларын ше-
шуге бағытталған түрлі жоба-
лар мен бағдарламалар жүргізіп 
келеді. 

Халықаралық конференция 
барысында «Ғасыр жобасына» 
«Дүниенің сегізінші кереметі-
не» баланып жүрген «Сырда-
рия өзенінің арнасын реттеу 
және Арал теңізінің солтүстік 
бөлігін сақтап қалу» САРАТС 
жобасы дүниеге келді. Адам-
зат тарихында теңізді екіге 
бөліп,  сақтап қалу тәжірибесі 

болған емес. «Кіші Аралдың» 
игілігін қазір халық көріп отыр. 
Теңіздің құрғаған табанына 
сексеуіл егілді. Ғаламат жоба-
ның басы-қасында болып, кейін 
он жыл Арал ауданының әкімі 
болғанымды, жауапты кезең-
де білікті азаматтардың іскер-
лігінің, ізденімпаздығының, 
жанашырлығының арқасында 
Арал теңізіне жан бітіп, өңір 
тұрғындарының қуанышын 
көріп, ата кәсібін жалғаған ұр-
паққа куә болғанымды мақтан 
етемін.

Екінші – конференциядан 
кейін Сыр өңірінің экологиялық 
жағдайы Үкіметке түсіндіріліп, 
Қызылорданы экологиялық 
облысқа жатқызуға жұмыстар 
жүргізілді. Нәтижесінде «Арал 
өңіріндегі экологиялық қасірет 
салдарынан зардап шеккен аза-
маттарды әлеуметтік қорғау 
туралы» заң жобасы жасалды. 
Әрі оны Ұлттық Ғылым Ака-
демиясы ғимаратында Үкімет 
мүшелері мен ғалымдар алдын-
да қорғадық. Осындай пікір-
таластар мен талқылаулардан 
кейін заң жобасы Парламентте 
қабылданды. Тұрғындарға әлеу-
меттік көмектер тағайындалды. 

Үшінші – Жезқазғаннан 
жалға алынған жерді пайдала-
нудың мерзімін ұзарту жөнінде 
Үкіметке нақты дәлелдер мен 
талдаудың, ыждағаттылықпен 
жасалған ұсыныстардың нәти-
жесінде облыс мұнайлы өлкеге 
айналды. 1991 жылы наурыз ай-
ында дербес «Оңтүстікмұнай-
газ» өндірістік бірлестігі 
құрылды. Облыс басшысының 
шақыруымен КСРО мұнай газ 
өндірісінің министрі болған 
 Л.Филимонов облысқа арнайы 
іссапармен келіп, алғашқы 1 
млн тонна мұнай өндіру салта-
натына қатысты.

«Оңтүстікмұнайгаздың» ай-
маққа жасаған көмегіне баға 
жетпейді. Облыстағы егін егу 
мен жинау науқанына, қыста қа-
ланы жылумен, электр қуатымен 
қамтамасыз етуде, «Қайсар», 
«Сейхун» спорт командаларына 
және басқа да мәдени-спорттық 
шараларға демеу ші болды. 

Төртінші – мұнай өндіру-
дің игілігін Сыр елі халқы көру 
үшін Үкіметке  ұтымды ұсыныс-
тар қою арқасында, об лысқа 
шикі мұнай квотасы бөлініп, 
соны шетелге сату арқылы 
түскен қаржыға респуб лика 
ғана емес, ТМД-да теңдесі жоқ 
облыстық медицина орталығы-
ның құрылысын салу басталды.

Небәрі екі жылға жетпейтін 
уақытта Қызылорданың өз жоба-
лаушылары, құрылысшы лары, 
сәулетшілерінің кү шімен түрлі 
қаржыландыру көздері арқылы 

озық үлгідегі құрал-жабдықтар-
мен қам тылған денсаулық объ-
ектісі – диагностикалық орта-
лық іске қосылды.

Бесінші – сол кездері об-
лыс әкімінің тапсырмасына 
сай аймақта кіші кәсіпкерлікті 
дамытуда халықтың ынта-ықы-
ласымен, жасампаздығымен 
үш жарым мың кіші цехтар 
ашылды. Олар ет, сүт, көкөніс, 
жеміс-жидек өңдейтін, күріш 
ақтайтын, ұн тартатын, жем 
дайындайтын, май сығатын, 
нан жабатын, макарон жасай-
тын, кілем тоқитын, киіз баса-
тын, киім тігетін, сағат, аяқ киім 
жөндейтін, т.б. цехтар еді.

Облыста балалар бақша-
сынан бастап, барлық мекеме, 
кәсіпорын, азық-түлік тұтыну 
тауарларын өндірумен айналы-
сатын болды. 

Бұл шынайы нарықтың жаңа 
көріністері еді. 

Жаздың ортасынан бастап 
жыл аяғына дейін әр жексенбіде 
облыстық үлкен  жәрмеңке ұй-
ымдастырылды. Тұтыну рыно-
гы ауданнан қалаға көшіп кел-
гендей болды. Тіпті, сол кезде 
облыстық газеттің бас редакто-
ры, ақын Әскербек Рахымбеков 
«Жәрмеңке жыры» атты өлең 
жазып, оған жергілікті компо-
зитор ән шығарып, ол жәрмең-
ке сайын орындалып,  орталық 
базар халықтың сауда жасау 
ғана емес, ән тыңдап, көңіл 
көтеретін, тынығатын орнына 
айналды. Бұл облыс басшысы 
болған Сәкеңнің ұйымдасты-
рушылық, қайраткерлік, іскер-
лік жұмыстарының бір парасы 
еді. 

Сәкеңнің өтпелі  кезеңнен 
елді, халықты алып шығу жө-
ніндегі сан-салалы жұмыс-
тарын баяндау бір мақаланың 
шеңберіне сыя қоймайды. Ал 
осы қиын, күрделі кезеңде атқа-
рылған ауқымды шаруаларды 
шындығында, жасампаздыққа 
теңеуге болар еді.  

Алдыңда ақылды, білгір бас-
шың болса, оған бағынышты 
қызмет атқарудың өзі ғанибет 
емес пе?! Сондықтан мен Сә-
кеңнің  басшылығымен жұмыс 
жасаған жылдарымды үнемі 
сағынышпен, ыстық ықыласпен 
еске алып отырамын. Сәкең зей-
нетке шыққаннан кейін де біздің 
ағалық-інілік, ұстаздық-шәкірт-
тік қатынасымыз үзілген емес. 
Үнемі ақыл-кеңесін беріп, ті-
легімізді тілеп, сырттан қамқор 
пейілін сезініп жүретінбіз.

Бір сөзбен айтқанда, Сей-
ілбек Шаухаманов ағамыз биік 
абырой иесі болып, облыс та-
рихында ел есінде мәңгілік қа-
лады деп білеміз. 

Нәжмәдин МҰСАБАЕВ.

Халықтың тарихы дегеніміз – шын мәнінде тұлғалардың 
тарихы. Ел есінде қалатын тарихты да тұлғалар жасайды. 
Сейілбек Шаухаманов – тек қана облыс емес, республика 
тарихындағы аса ірі тұлғалардың бірі еді. 

15 мамыр – мемлекет және 
қоғам қайраткері Сейілбек 
Шау хамановтың  туған күні. 
Қай таланбас тұлғаның мәңгілік 
сапарға өткеніне де жылға  жа
қындап  қалды.

Өмірден озғанымен, көр
гендер көңілінен өшпес жандар 
болатыны хақ. Сондай жанның 
бірегейі кеше ортамызда таудай 
болып жүрген Сәкең деп білемін. 

Менің Сәкеңнің өміріне баға 
беруге өрем жетпейді.

«Біреуге жақсы баға беру 
үшін, бағалаушының бойында 
сол қасиеттер болу керек» деген 
екен Шекспир. 

Ал мен жолдас, дос ретін
де Сәкең туралы шындықты 
айтуды өзімнің парызым деп 
санаймын.

Заманымыздың  ағымында Сә-
кеңнің азаматтық келбетін дүние та-
нымын айғақтау, жас тар дың жадына 
жеткізу біздің парызымыз деп білемін. 

Кім де болса, адам болмысымен, 
оның жүріп өткен еңбек жолына қарай 
баға берілсе керек. 

Сәкең өзінің еңбекқорлы ғымен та-
лай шыңдарды ба ғын  дырып, адами 
қасиетте рімен абы ройлы азамат бол-
ды. Еңбегі бағаланып, көптеген биік  
марапаттардың  иегері  атанды. 

Сәкеңнің есімі Қазақ елінің, қала 
берді, облысымыздың та ри хында үл-
кен әріп пен жазы лып қалды. Сөз жоқ,  
азамат басында болатын абырой, атақ, 
бақ-береке, елге сіңірген адал еңбе-
гінің нәтижесінде ғана бо латын жағдай 
екені белгілі жайт.

Мадақ мінбелеріне  лайық тұл ғаның 
еңбегін қашанда көп шілік толық мой-
ындайтыны ақиқат. Әр халықтың ел 
ішінде тау тұлғалары мен ардақты-
лары болады. Жастар үшін  Сәкеңнің  

өмір жолы жарқын бейнесі өнеге, аса 
қадірлі, аса қымбат. Сәкеңді бір көрген 
адам даралығын, даналығын, адамгер-
шілігін әр уақытта еске алып жатады 

десем артық айтпаған болар едім. Әр 
отырыста, әр жиында «Сәкең олай деп 
еді, бұлай деп айтқан» дегендей аталы 
сөздері ел аралауда. 

Біртуар азаматтың сөздері солай 
болып сақтала беретіні сөзсіз. Сәкең 
халыққа сыйлы болды. Өзін-өзі сыйла-
та  білген кісі. 

«Өз ойымен өмір сүріп, өзгенің ор-
нына өзін қоя білген адам жақсы адам» 
– деген екен Лев Толстой. Бұл ұлы сөз 
Сәкеңе қарап, Сәкең секілді адамдарға  
қарап айтылған болу керек.

Сәкеңде жайсаң мінез болатын, қат-
ты сөзі жоқ, ешкімді ренжітпей қызмет 
атқарған адам. Әзілдің кені болатын, 
ұлы  сөзге  ұста, қысыр сөзге   қысқа 
болатын. Сәкең жаман ой ойламаған, 
жаман сөз сөйлеп аузын  былғамаған, 
жаман нәрсені  көріп тұрып көрмей, 
естімей бұл фәниден пәк болып тура 
келіп, тура  кетті деуге болатын шығар.   

Өмірінде басшылардан да, басқа-
дан да, ескертпе естімеген, үстінен 
сөз асырмаған, кеудесін бастырмаған, 
ешкімнің аузын аңдымаған, қас-қа-
бағын  бақпаған, жалпылдамаған, жел-
пілдемеген, артық сөз айтпаған. Серігі  
сенім  болды, адалдығы болды.    

Ағайын, құстың бәрі бұлбұл емес, 
жылқының бәрі дүлдүл емес. Адамның 
бәрі бірдей емес. Біздің  қоғамымызда 
бәрі бар.

Бақ жұлдызы жанғандар бар, елге 
сыйлы, сыйсыздар да бар. Жоқтаушы 
жоқтар бар, мақсатына жетпегендер 
бар.   

Халықтың қамын ойлайтындар да 
бар. Осылардың арасында шоқтығы  
биік Сәкең бар болатын.     

Ол кісінің ерекшелігі үлкен-
ді-кішілі мәжілістерде айқын аңғары-
латын сөздері, неше түрлі әдемі теңеу-
лерінен, ұтымды да өткір ойларымен 
бүкіл  жиналған қауымды бірден бау-
лып әкететіндігі, қажетті жерінде қа-
зақтың  әдемі ұтқыр теңеулерін  қолда-
на  қоятыны.

Сәкеңнің қаламынан шыққан «Ер 
қанаты», «Бақытыңды бағалай біл», 
«Алтын алма, ақыл ал», «Парыз бен 
парасат» атты кітаптары және басқа 

да эссе шығармалары, түптеп келген-
де, ой-өресінің биік екендігін, ұстамы 
айқын,  кісілік кескіні жоғары өмірі 
жастарға өнеге болар парасатқа толы 
екенін анық көрсетеді. Рухани таза-
лыққа, отансүйгіштікке бағытталған, 
қазіргі кезеңде өте қажет, жоғалып 
бара жатқан адами құндылыққа не-
гізделіп жазылған дүниелер өмірге 
көзқарас тың жаңа шыңына жетелейді.      

Сәкең туралы әр жылдары жа-
зылған үлкенді-кішілі газет беттерінен  
көрініс  тапқан  мақалалар  ерекше  
деу ге  болады. 

Өзінің тіршілік кезінде Әбдіжәміл 
Нұрпейісовтің «Тә ңір сыйлаған та-
лант», Әбіш Кекілбаевтың «Көркем 
ой мен көсем сөздің қайнары», Сағи-
дулла Құбашевтың «Білікті бас шы, 
қарымды қайраткер», «Академик 
К.Ормантаевтың «Сейілбек», Өте-
ген Жаппархановтың «Абыз», Мұрат 
Бақтиярұлының «Дария ның алтын 
көпірі», Кеңес Маханбетовтың  «Пер-
вопроходец независимос ти», Итен Қа-
рымсақовтың  «Шар  шамайтын Шау-
хаманов», Шыңғыс Айбосыновтың 
«Даналыққа толы ғұмыр», т.б. ойлы 
тақырыпта жазылған мазмұнды мақа-
лалардың қай-қайсысын оқысаңыздар 
да Сәкеңнің  туа-бітті болмысын, әдеп-
терінің қыр-сырын, ел мүддесі жолын-
дағы игілікті істерін, ғибратты өмір 
жолын, өнегелі жарқын  бейнесін ай-
ғақтап тұр. 

Сәкең өмірінің соңғы жылдары бір-
лік пен шындықтың  ортасында жүрді. 
Адамгершілікке  арналған мол сауап-
тың  иегері  болды. 

Сәкеңнің айта кететін ерекшелік-
терінің тағы бірі, соңғы жұмысы об-
лыстық ардагерлер кеңесінің төрағасы 
ретінде, әрбір азаматтың тағдырына 
барынша байыппен, тиянақтылықпен  
қарап, мұңын мұңдап, жоғын  жоқтап, 
қиналған жандардың жанынан табыла 
білді десем, шындықты айтқаным бо-
лар. 

Өмір кезеңдерінде жарқын жақта-
рын жете меңгерген, еліне, жұртына 
қадірлі, құрметті азамат болып дүние-
ден озды. Мен Сәкеңді үнемі аманат  
арқалап  жүрген азамат есебінде  баға-
лаймын. 

Қазақта «Жігітте де жігіт бар, аза-
маты бір бөлек, жылқыда да жылқы 
бар, қазанаты бір бөлек» деген дана-
лық сөз бар. Осы сөз Сәкеңе  қарап ай-
тылғандай болып сезіледі. 

Бүгіндері Сәкеңнің азаматтық бей-
несі мен кісілік келбеті ойға оралып, 
әркезде сабырлы, салиқалы, айқай-шу-
ды  жақтырмайтын,  қашанда  тілегі 
түзу, се німді  сөйлейтіндігі  көз алды-
мызға елес теп келеді. 

Мен білетін елу жылдай уақытта  
Сәкең пенде болып ешкімді бетінен   
қақ паған,  жаны  жайсаң,  рухы биік 
азамат еді. 

Жақсылықтың отын маздайтын да 
адам, жамандықтың түтінін  бықсы-
татын да  адам. Шарапат  жақсыдан,  
кесапат жаманнан. Бәрі адамға  байла-
нысты. 

Жақсыны ту етіп көрсету, мадақтау, 
дәріптеу керек. Өйткені өмірге жаңа 
ұрпақ, жаңа толқын жас буындар ке-
леді. Олар алдағы өнегелі әкелерін, 
ағаларын  білуге  тиіс. 

«Өлді деуге болама айтыңдаршы, 
өлмейтұғын артында сөз қалдырған» 
– деп хәкім Абай айтқандай, соңын-
да өшпейтұғын із қалдырған жанның 
бірі – осы Сейілбек Шаухаманов деп 
білемін. 

Сәкең туралы, ол кісінің елге 
атқарған ізгі жұмыстарын, болмысын, 
адамгершілік қасиетін айтып жеткізу 
мүмкін емес. Еңбегімен ел таныған, ел 
сенімін ақтаған, аты аңызға айналған 
абыз сағым болып кетіп бара жатыр, 
ұстайын десең, ұстатпайды, қуайын 
десең, жеткізбейді. Өкініште жүрген  
жағдайымыз бар. 

Тұрғанбай МАХАНОВ.

Дос туралы сыр

Sb

Биік абырой иесі еді

Атап айтқанда, салаға зама-
науи технологияларды енгізу-
ге, материалдық-техникалық 
базасын күшейтуге, профилак-
тикаға, науқастарды диагнос-
тикалау мен емдеуге қаралған 
қаржы көлемі жыл сайын ұлғай-
ып, соңғы бес жылда 39,8 про-
центке артты. Медициналық 
көмектің сапасын жақсарту, 
қолжетімділігін арттыру мақса-
тында соңғы екі жылда 25 ме-
дициналық нысан қолданысқа 
берілсе, соңғы 5 жылда елді 
мекендердегі бастап қы медици-
налық санитарлық көмек көрсе-
тетін ұйымдардың 63 проценті 
жаңартылды. Былтыр Арал, 
Қазалы аудандық орталық ау-
руханалары ел игілігіне берілсе, 
Шиелі, Жалағаш аудандық ор-
талық ауруханасының құрылы-
сы жүргізілуде. 

Облыстағы денсаулық сақ-
тау  ұйымдарын заманауи ме-
дициналық техникамен жаб-
дықтауға соңғы бес жылда 
8 млн теңгеден астам қаржы 
бөлініп, нәтижесінде медици-
налық  ұйымдардың материал-
дық-техникалық құрал-жаб-
дық  тармен жарақтандыру 
көрсеткіші 34,9 процентке өсіп, 
2018 жылы 79,26 процентті 
құра ды. 

Шұғыл медициналық кө-
мектің сапасын арттыру мақса-
тында жедел жәрдем стансасы, 
стационарлық және амбулато-
риялық емдеу ұйымдарының 
«Көмек» және «КМИС» меди-
циналық ақпараттық жүйесі 
арасында интеграция жасалды. 
Нәтижесінде алып келе жатқан 
науқас туралы ақпарат қабыл-
дау бөлімшесіне түседі, хабар 
түскен бойда дайын тұрғын ма-
мандар науқасқа шұғыл көмек 
көрсетеді. Бұл әдіс – науқас 
өмірін сақтап қалуға көп септі-
гін тигізуде. Сонымен бірге, об-
лыстағы 10 жедел медициналық 
көмек көрсететін стационардың 
қабылдау бөлімдері жаңар-
тылып, триаж жүйесі енгізілді. 

Аймақта денсаулық сақ тау 
саласында мамандар тап шы-
лы ғын жою мақсатында түрлі 
шаралар атқарылуда. Өткен 
жылдың 1 қаңтарына мамандар 
тапшылығы 205 дәрігерді құра-
са, биылғы жыл басына көрсет-
кіш 121 болды.

Мамандар тапшылығын 
азай ту мақсатында 2016 жылдан 

бастап облыс әкімінің гранты 
негізінде 42 резидент еліміздің 
5 жоғары оқу орнында даяр-
лануда. Биыл 16 дәрігер, 2020 
жылы 15 маман, 2021 жылы 10 
дәрігер, 2022 жылы 1 маман ре-
зидентураны бітіріп келеді деп 
күтілуде. Одан бөлек, былтыр 
жергілікті бюджеттен 30 жалпы 
тәжірибелік дәрігер даярлауға 
облыс әкімінің арнайы гранты 
бөлініп, аймақтық саланы дәрі-
герлермен қамтуға мүмкіндік 
жасалды. 

Өткен жылы мамандардың 
біліктілігін арттыруға жер-
гілікті бюджеттен тиісті қара-
жат бөлініп, 767 маман білімін 
жетілдірсе, 720 дәрігер ше-
берлік кластарында біліктілі-
гін арттырған. Сондай-ақ, ма-
мандардың кәсіби біліктілігін 
жақын және алыс шетелдерде 
шыңдауға да зор көңіл бөлінуде. 
Мәселен, былтыр 7 маман Коре-
яда біліктілігін арттырса, 157 
сала қызметкері Қазан қаласын-
да білімін көтеріп келді. 2018 
жылы 130 жас маман жұмысқа 
қабылданып, олардың 52,3 про-
центі елді мекендерге жіберілді. 
Осының негізінде қазіргі таңда 
бастапқы медициналық сани-
тарлық көмек көрсету ұйымда-
рының дәрігерлермен қамтылу 
көрсеткіші 95 процентке жет-
кен. 

Елбасының «Цифрлы Қа-
зақстан» бағдарламасы аясында 
салада ақпараттық жүйелерді 
біріктіру, мобильді цифрлық қо-
сымшаларды қолдану, электрон-
ды денсаулық паспортын енгізу, 
«қағаз қолданбайтын ауруха-
наға» көшу арқылы медицина-
лық көмектің қолжетімділігі мен 
тиімділігін арттыру жұмыстары 
жүргізілуде. Бүгінгі күні саланы 
цифрландыру аясында 32 ме-
дициналық ұйымға ақпараттық 
жүйелерді енгізу 100 процентке 
қамтылса, интернет байланыс 
арналарымен қамтамасыз ету 
85,2 процентті құрауда. 

Ал биылғы жылы саланы 
қаржыландыруға 53,9 млрд тең-
ге бөлінсе, 5 медициналық ұй-
ымды күрделі жөндеу ден өткізу, 
мемлекеттік-жекеменшік әріп-
тестік негізінде 13 жобаны жү-
зеге асыру көзделуде. Алғашқы 
тоқсан қорытындысы бойынша 
жалпы өлім көрсеткіші 7,7 про-
центке, қатерлі ісік аурушаң-
дығы 5,6 процентке төмендеген. 

Сала жетістігі – 
жаңа технология

ДЕНСАУЛЫҚ

Тәуелсіздік алғаннан бері елімізде денсаулық сақтау 
саласы жылдамдықпен дамуда және осы саладағы рефор
малардың барлығы да Елбасы бастамасымен жүзеге асып 
келеді. Қазақстанның бәсекеге қабілетті 30 елдің қатары
на енуінің негізгі шарттарының бірі – халық денсаулығы
ның жақсаруы. Осы орайда республикада, оның ішінде 
облыста денсаулық сақтау саласында да ауқымды істер 
көп.

Айнұр БАТТАЛОВА.



ЕСКЕРТУ

«ҚазТрансОйл» АҚ Қызылорда облысының 
аума ғында «Құмкөл-Қарақойын» магистраль-
ды мұнай құбырлары, ТОБЖ байланыс желілері 
салынғанын, олар шақырымдық бағандармен және 
ескерту белгілермен белгіленгенін ескертеді. 

ҚР-ның «Магистральдық құбыр туралы» 
Заңына және Қазақстан Республикасында теле-
коммуникация желілерін күзету ережелеріне 
сәйкес, келесі күзет аймақтары белгіленеді: 

1) Мұнайды тасымалдайтын магистральды мұ-
най құбыры трассасы бойында – құбыр осінің әрбір 
жағы нан 50 метр жерден өтетін шартты сызықтармен 
шектелген жер учаскесі түрінде; ауыл шаруашылық 
мақсатындағы жерлерде магистральдық құбырдың 
күзет  аймағы құбыр осінің әрбір жағынан  25 метр 
жерден  өтетін шартты сызықтармен шектеледі; 

2) бір техникалық дәлізде төселген  көп желі лі 
құбырлардың трассалары бойында – шеткі құ быр-
лардың осьтерінен 1) тармақшамен қарасты рылған 
қашықтықтарда шартты сызықтармен шектелген 
жер учаскесі түрінде; 

3) суасты өткелдері бойында - өткелдердің шеткі 
желілері осьтерінің әрбір жағынан 100 метрге кейін 
қалатын қатар жазықтықтар арасында орналасқан су 
бетінен түбіне дейінгі су кеңістігі учаскесі түрінде;

4) өнімді авариялық шығаруға арналған жер 
қамбалары төңірегінде - аталған объектілер аумақ-
тары шекарасынан барлық жаққа 50 метрге кейін 
қалатын тұйықталған сызықпен шектелген жер 
учаскесі түрінде;

5) бас және аралық айдау және құю сорғы 
станциялары, резервуар парктері, компрессорлық 
және газ тарату станциялары, өнім өлшеу торапта-
ры, құю және қотару эстакадалары, газды жерасты 
сақтау станциялары, мұнайды, мұнай өнімдерін 
қыздыру пункттері төңірегінде - аталған объектілер 
аумақтарының шекараларынан барлық жаққа 100 
метрге кейін қалатын, тұйықталған сызықпен шек-
телген жер учаскесі түрінде орнатылады;

6) орманы жоқ учаскелерде елді-мекендерден 
тыс орналасқан жер асты кәбілдік және әуе байланыс 
желісі мен радиофикация – жерасты кабель трасса-
сы немесе шеткі әуе желілері сымдарының әрбір 
жағынан кемінде 2 метр қашықтықта  орналасқан 
тікелей параллельмен белгіленетін осы желілері 
бойымен  жер учаскелері түрінде. 

ҚР ЕЖ 3.05-101-2013 «МАГИСТРАЛЬДЫҚ 
ҚҰБЫРЛАР» СӘЙКЕС 30-ДАН 150 МЕТР ГЕ 
ДЕЙІН  ЕҢ АЗ ҚАШЫҚТЫҚ ШЕГІ БЕЛ ГІ-
ЛЕНЕДІ. ҚАУІПСІЗДІКТІ ҚАМТАМА СЫЗ 
ЕТУ МАҚСА ТЫНДА ЕРЕЖЕЛЕР ЖИЫН ТЫ-
ҒЫМЕН БЕЛГІ ЛЕН ГЕН ЕҢ АЗ ҚАШЫҚТЫҚ 
ШЕГІНДЕ МАГИСТ РАЛЬДЫҚ ҚҰБЫРҒА 
ЖАТПАЙТЫН КЕЗ КЕЛГЕН ОБЪЕКТІЛЕРДІ 
САЛУҒА ТЫЙЫМ САЛЫНАДЫ 

Т Ы Й Ы М    С А Л Ы Н А Д Ы:

Құбырлардың күзетілетін аймақтарында құбыр-
лар дың қалыпты пайдаланылуына немесе олардың 
бұзылуына әсер ететін түрлі әрекеттерді жасауға 
тыйым салынады, соның ішінде:

• тану белгілерін, бақылау-өлшеу пункт терін 
ауыстыруға, үюге және сындыруға; 

• кабель желілерінің қызмет көрсетпейтін кү-
шейту пункттерінің қақпақтарын, қақпаларын және 
есіктерін, желілік арматураның торап қоршауларын, 
катодты және дренажды қорғау стансаларын, 
желілік және қарау құдықтары мен басқа желілік 
құрылғыларды ашуға, крандар мен ысырмаларды 
ашып, жабуға, байланыс, энергиямен қамтамасыз 
ету және құбыр телемеханикасы құралдарын 
өшіруге;

• түрлі қоқыс орындарын жасауға, қышқылдар, 
тұздар мен сілтілердің ерітінділерін төгуге;

• жаға бекіту имараттарын, су өткізу құрыл-
ғыларын, құбырларды, байланыс желілерін бұзудан, 
ал жақын аумақ пен айналадағы жерді апаттық 
құйылу мен тасымалданатын өнімнен қорғайтын 
жер және өзге имараттарды (құрылғыларды) бұзуға; 

• зәкірлерді суға тастауға, суға тасталған зәкір-
лермен, тізбектермен, сүйретпелермен және трал-
дармен өтуге, тереңдетіп қазу мен жерге батыру 
жұмыстарын жүргізуге;

• от жағуға немесе ашық немесе жабық от көз-
дерін орналастыруға.

Магистральды мұнай құбырларының күзетілетін 
аймақтарында «ҚазТрансОйл» АҚ  құрылымдық 
бөлімшелерінің жазбаша рұқсатынсыз:

• «ҚазТрансОйл» АҚ-мен  орналасу жерін, 
құры лыс жүргізу, жайластыру және пайдалану 
тәртібін келіспей магистральды құбырдың және 
оның күзе тілетін аймағы трассасының өткелдерін, 
топырақ жолдарын немесе өзге уақытша немесе 
тұрақты көлік қиылыстарын орналастыруға;

• бақ өсіруге және ағаш өсіруге, сонымен 
қатар жыртылатын тереңдігі отыз бес сантимет-
рден аспайтын қыр ауыл шаруашылық дақылдарды 
өсіруге бағытталған агротехникалық жұмыстардан 
басқа, «ҚазТрансОйл» АҚ-мен  келісілмеген қандай 
да бір жұмыстарды орындауға;

• магистральды құбырларға қызмет көрсетуге 
және оның физикалық қорғанысын қамтамасыз етуге 
арналған «ҚазТрансОйл» АҚ-мен орналастырылған 
жолдарды қалпына келтіруге, сондай-ақ Қазақстан 
Республикасының заңнамасымен бекітілген жағдай-
лардан басқа осы жолдар бойынша магистральды 
құбырларда өртке қарсы және күзет қызметтерін 
орын дайтын қызметкерлердің қозғалысына кедергі 
жасауға;

• кез келген құрылыстар мен имараттарды 
салуға;

• автомобиль көлік құралдарының, тракторлар 
мен механизмдердің тұрақтарын ұйымдастыруға;

• мелиоративті жер жұмыстарын жүргізуге, жер 
суаратын және құрғататын жүйелерді салуға;

• «ҚазТрансОйл» АҚ-мен келіспей тау, 
құрылыс, жинақтау және жарылыс жұмыстарын 
жүргізуге, топырақты тегістеуге;

• ұңғымалардың, шурфтардың құрылғыларымен 
және топырақ (жер қыртысының үлгілерінен басқа) 
сынамаларын алумен байланысты геологиялық 
түсіру, геологиялық барлау, іздеу, геодезикалық 
және басқа іздестіру жұмыстарын жүргізуге тыйым 
салынады.

Қауіпсіздікті қамтамасыз ету мақсатында құры-
лыс нормаларымен және ережелерімен белгіленген 
минималды қашықтықтарда магистральды құбыр-
ларға жатпайтын кез келген объектілердің құрылы-
сына тыйым салынады.

Магистральды құбырлардың күзет аймақта-
рында кез келген жұмыстар мен әрекеттерді орын-
дау қажет болған жағдайда, Кәсіпорындар, Ұйымдар 
және Азаматтар:

• «ҚазТрансОйл» АҚ құрылымдық бөлімше-
лерінен «Магистральды құбырлардың күзетілетін 
аймақтарында жұмыстар жүргізуге» жазбаша 
рұқсат алуға міндетті. Жұмыстарды жүргізуге 
рұқсат жұмыстарды жүргізетін адамда жұмыс істеп 
тұрған құбырлар көрсетілген жобалау құжаттамасы 
бар болған жағдайда ғана берілуі мүмкін.

• кем дегенде 5 тәулік бұрын «ҚазТрансОйл» 
АҚ құрылымдық бөлімшесінің өкілін жұмыстарды 
жүргізу орнына шақыруға;

• құбырлардың және тану белгілерінің 
сақталуын қамтамасыз ететін ережелерді сақтап, 
жұмыстарды орындауға міндетті.

«ҚазТрансОйл» АҚ-ның құрылымдық бөлім-
шелері ҚР «Магистральдық құбыр туралы» Заңы, 
Қазақстан Республикасының экологиялық кодексі, 
Қазақстан Республикасында телекоммуникация же-
лілерін күзету ережелері,  сондай-ақ «Күзетілетін 
аймақта жұмыстарды жүргізуге арналған рұқсатта» 
көрсетілген талаптар бұзылып, орындалған 
жұмыстарды тоқтатып қоюға құқылы. 

ҚР «Магистральдық құбыр туралы» Заңы, Қа-
зақстан Республикасының экологиялық кодексі, 
Қа зақстан Республикасында телекоммникация 
желі лерін күзету ережелері және ҚР ЕЖ 3.05-101-
2013 «Магистральды құбырлар» жергілікті билік 
пен басқару органдарымен, сондай-ақ басқа да 
кәсіпорындармен, ұйымдармен (меншік түріне 
қатыссыз) және құбырлар өтетін аумақта жұмыстар 
немесе қандайда бір әрекеттер жүргізетін азаматтар-
мен орындау үшін міндетті болып табылады.

Заң, Кодекс, Ережелер мен ҚР КЕ талап-
тарын бұзушылықтарға кінәлі лауазымды 
тұлғалар мен азаматтар белгіленген тәртіпте 
жауапкершілікке тартылады.  

Жоғарыда айтылған барлық мәселелер бой-
ынша мына мекенжайға хабарласу қажет:

«ҚазТрансОйл» АҚ Жезқазған мұнай 
құбыры басқармасы 

100600, Жезқазған қ., Ескі әуежай ауд.,  тел: 
8 (7172) 55-52-55 – Астана қ., №5 техникалық 
учаскесінің БДБ диспетчері; 8 (7102) 925-255 
– «Құмкөл» БМАС ауысымының бастығы-
кезекші; 8 (7102) 925-241, Факс: 8 (7102) 925-242 – 
Жезқазған МҚБ бастығының қабылдау бөлмесі.

ХАЛЫҚТЫҢ, КӘСІПОРЫНДАРДЫҢ, ҰЙЫМДАРДЫҢ, 
ШАРУА ҚОЖАЛЫҚТАРЫНЫҢ НАЗАРЫНА

2017 жылдың 1 шілдесінен 
2019 жылдың 30 сәуіріне дейінгі 
аралықта Қорға 4,5 млрд теңге 
түсті. Аударымдарды жүйе іске 
қосылған алғашқы жарты жылда өзі 
үшін жарна төлеуге міндеттелген 
жеке кәсіпкерлер мен азаматтық-
құқықтық келісімшарт негі зінде 
еңбек ететін тұлғалар, сондай-ақ 
жұмыс берушілер аударған.

Атап айтқанда, жинақталған 
қара жаттың 95,5 % немесе 4,3 млрд 
теңгесі жұмыс берушілерге, 4,5 % 

немесе 159,5 млрд теңге – жеке 
кәсіпкерлер мен АҚК негізінде 
еңбек ететін санатқа тиесілі.         

Естеріңізге сала кетсек, 
жинақтал ған қаржы Ұлттық банкте 
сақталады және 2020 жылдан бас-
тап МӘМС пакетінде көрсетілетін 
медициналық қызметтер ақысын 
төлеуге жұмсалмақ. Еліміздің бас 
банкімен қаржыны сенімгерлік 
басқару туралы келісімшарт бе-
кітілген.

Қызылордалықтар 
әлеуметтік медициналық 
сақтандыру қорына
4,5 млрд теңге аударды

Қызылорда облысы бойынша биылғы сәуір айында Меди-
ци налық сақтандыру қорына ауда рылған жарна мөлшері 284,4 
млн теңгеге жетті, – деп хабарлады «Әлеуметтік медициналық 
сақ тандыру қоры» КЕАҚ облыс бойынша филиалының дирек-
торы Руслан Бектібаев.   

ЕАЭО мүше 
мемлекеттеріне 
тауарларды 
экспорттау тәртібі 
Қазақстан Республикасының экспортерларын 

қолдау мақсатында, Еуразиялық экономикалық 
одаққа  (бұдан әрі – ЕАЭО)  елдеріне шығаратын та-
уарларды, сонымен қатар бюрократтық шығындарды 
төмендету үшін ЕАЭО-ға мүше мемлекеттермен 
Мемлекеттік шекараны (бұдан әрі – Мемлекеттік ше-
кара) кесіп өту кезінде, кедергілердің алдын алу үшін 
төмендегі қағиданы негізге алу керек.

«ТМД-ға қатысушы мемлекеттердiң халықаралық 
автомобиль жүк тасымалдары  саласындағы  
өзара  iс-қимылы туралы келiсiмдi бекiту туралы» 
ҚР Үкіметінің 2004 жылғы 11 тамыздағы N 833 
қаулысының 7-бабы 4-тармағына және 8-бабына 
сәйкес Келiсiмде көзделген жүктердiң тасымалдары 
тауар-көлiк жүк құжаты (CMR) бойынша жүзеге асы-
рылады. 

2016 жылғы 12 тамыздағы «ҚР ДСҰ қосылуына 
байланысты ЕАЭО кедендік аумағына тауарлар 
жүгінуін және әкелуі мәселелері туралы» Еуразиялық 
Үкіметаралық Кеңес Шешімімен тауарға ілеспе 
құжаттардың орнына қағаздағы электронды шот-
фактура көшірмесі тауардың пайда болуы туралы 
куәліктің СТ-1 нысана түпнұсқасы немесе СТ-KZ та-
уарларды әкелу және жанама салықтардың төленгені 
туралы өтініштің көшірмесі болып танылады.

«Экспорттық бақылау туралы» Қазақстан Рес-
публикасы Заңының (бұдан әрі – Заң) 9-бабы 
2-тармағымен регламенттелген импортқа және 
экспортқа экспорттық бақылау облысында уәкілетті 
орган беретін, экспорттық бақылауға жататын 
өнімдерді әкелу және әкету лицензиялар негізінде 
жүзеге асырылады. Бұл ретте Экспорттық бақылау 
облысында уәкілетті орган Қазақстан Республикасы 
Индустрия және инфрақұрылымдық даму министрлігі 
болып табылады.

Сонымен бірге, салық төлеушілер Еуразиялық 
экономикалық одақ шеңберінде тауарлар айналы-
мының шарттары жөнінде туындаған сұрақтары 
мен мәселелері туралы Қызылорда облысы бойын-
ша Мемлекеттік кірістер департаменті Экспорттық 
бақылау басқармасынан, мына көрсетілген мекен-
жай бойынша толық ақпарат алу мүмкіндігі 
қарастырылғандығын хабарлайды: Қызылорда 
қаласы, Абай даңғылы 64 «г», №211 кабинет, теле-
фон 8-72-42-23-50-54.  

Әскерилер үшін 
баспана алу жолы 
жеңілдеді

Биылғы жылдың мамыр айынан бастап 
елімізде әскери қызметкерлер үшін мемлекеттік 
бағдарлама бойынша баспана алу жолы 
жеңілдеді.

Бұған дейін әскери қызметкер баспана алу үшін 
«Әскери баспана» сайтына тіркеліп, жұмыс істейтін 
мекеменің басшысынан келісім алғаннан кейін ғана 
«Тұрғын үй құрылыс жинақ банкіне» құжат тапсыратын 
болса, биылдан бастап мұндай құжат жинау қысқарды. 
Сонымен қатар, бұған дейін әскери қызметкердің еңбек 
өтілінің болуы міндетті болса, биылдан бастап бұл да 
міндеттелмейді.

– Ең бастысы, олар алатын үй құнының 15 процентін 
алдын ала жинау керек. Әрі қарай тұрғын үй төлемі 
немесе жалақысын есептеу арқылы несие рәсімделеді. 
Несиенің жылдық үстемесі 8 процент. Тағы бір атап 
айтарлығы, әскери қызметкерлер үшін баспана таңдау 
өз еркінде. Жеке тұрғын үй немесе көпқабатты үйден 
бола ма, екінші нарықтағы үйлерден таңдайды ма өз 
қалауы – дейді «Тұрғын үй құрылыс жинақ банкінің» 
Қызылорда облысы бойынша филиалының Бизнесті да-
мыту бөлімінің І санатты маманы Айжан Аралбайқызы.

Бір атап айтарлығы, «Әскери баспана» бағдарламасы 
әскери қызметкерлер және құқық қорғау саласы 
қызметкерлеріне арналған.

Гүлмира ДІЛДӘБЕКОВА.

Сатып аламыз
«Қызылорда Игілігі» корпоративтік қоры көлемі 

- 65 ш.м., салынған мерзімі - 2019 ж., жер телімі 6 
сотықтан кем емес, бағасы - 4 500 000 теңгеден  100 
жаңа тұрғын үй сатып алатынын хабарлайды. 

Мекен-жайы: Қызылорда қаласы, Тоқмаған-
бетов көшесі 27/68. Тел.: 8/724-2/ 40-12-14, 8-777-
384-10-10.  

Одан кейін бір жыл уақыт 
өтті. Барлық отбасыға жаңа үй 
тұрғызылды. Оған дейін де ау-
дан әкімдігі, құқық қорғау ор-
гандары мен төтенше жағдай 
бөлімінің мамандары жедел 
түрде оқиға орнына барып, 
жағ  дайға байланысты дер ке
зінде көмек көрсеткені бар. 
Оқыс оқиғаның алдын алуда 
ау дандық комиссия мүшелері 
де тартылып, тұрғындардың 
қауіпсіздігін қамтамасыз ету 
үшін облыс көлемінде шаралар 
жүрді. Бұны біз басылым бетіне 
де ақпараттандырдық. Абырой 
бол ғанда, сол үйдің құлаған бө
лі гінде адам тұрмайтын болып 
шыққан. Әйтеуір, бұдан зардап 
шеккен ешкім болмады. 

Осы ай басында Арал ауда-
нында іссапармен жүргенімде 
Мұхит Тәжікбаев есімді азамат-
пен кездейсоқ кездесіп қалдым. 

Аудан орталығындағы мәдени-
ет орталығында сантехник бо-
лып жұмыс істейтін ол кезіндегі 
құлаған үйдің тұрғыны болып 
шықты. Бүгінде апатты үй-
лерден құтылып, 27 отбасыға 
арналған баспананың біріне 
қол жеткізген Мұхит аға  тілші 
екенімізді білгеннен кейін, өз 
алғысын төге жөнелді.

– Қауіп пен үрейде өмір 
сүріп, үй астында қалу қатерін 
сезініп, өзіңді үнемі қорқы-
нышта ұстауды сіз өзіңіз еле-
стетіп көріңізші. Шүкір дейміз. 
Тілегіміз орындалып, былтыр 
күзде тегін баспанаға қол жет-
кіздік. Облыс әкімінің тапсыр-
масы жедел орындалып, жаңа 
үйдің кілтін қолыма алғанда 
шексіз қуанғаным есімде. Міне, 
осылай. Мен ғана емес, бір кез-
дері апатты үйде тұрған барлық 
отбасы аймақ басшысы мен осы 

істің басы қасында жүрген аза-
маттарға риясыз рахметін ай-
тудан жалықпайды. Аудандағы 
жігіттерге көп рахмет. Өзім бес 
баланың әкесімін. Жұбайым іл-
геріде қайтыс болды. Жағдай-
ымызды жақсартуға ұмтылып, 
жұмыс та тауып берді, – дейді 
аралдық Мұхит аға. 

Иә, аталған апатты үйдің 
1986 жылы салынып, 1990 
жылы тұрғындарға пайдала-

нуға берілгенін білетінбіз. Сол 
оқиғадан кейін облыс әкімі Қы-
рымбек Көшербаев жедел түрде 
шешім қабылдап, аудан бас-
шылығына тиісті тапсырма бер-
ген болатын. Сонымен қатар, 
27 коммуналдық тұрғын үй-
дің жүргізілуін ұдайы назарда 
ұстады. Пайдалануға берілген 
осы үйлердің тұрғындарымен 
кездесіп, аралдық ағайынның 
шексіз ризашылығын да алған 

болатын. Орналасқан аумағы 
сәтті таңдалған бұл шағын ау-
дандағы әр үйдің ауласында 
тұрмыстық қажеттілікке ар-
налған қосымша учаскелері 
бар. Жарық жүргізіліп, су тар-
тылған. Сондайақ, үйлерді 
тұрғызған мердігер компания 
өз қаржысы есебінен табиғи газ 
жүргізіп, жылытқыш пешпен де 
жабдықтап берген.

Арал ауданы.

Сондайақ, аталған өнер-
паздар соңғы жылдары облыс 
басшылығының қолдауымен  
Өзбекстан, Ресей, Түркия елде
рінде де гастрольдік сапарлар-
да болып, ел мерейін одан әрі 
асқақтатуда. Ерекше атап өтетін 
жайт, аталған ұжым жуырда ғана 
Ақтөбе қаласында өткен «Жұба-
новтар әуені – 2019» халықара-
лық ұлт аспаптар оркестрлері 
мен ансамбльдер фес  тиваль
байқауында бас жүлдемен орал-
ды. 

Бірегей өнер арқылы ұлт-
тық өнерді дәріптеп жүрген ан-
самбль 2009 жылдан бері көре-
рменді Сыр бойының төлтума 
өнерімен сусындатып келеді. 

Тарихқа көз жүгіртсек, елі
міз дегі ұлттық кәсіби театрдың 
шымылдығы 1925 жылы Қы

зыл  ордада М.Әуезовтің «Ең  лік
Кебек» пьесасымен тү ріл ген. 
Ал, Сыр өнерінің қара шаңырағы 
Н.Бе  кежанов атындағы театр 
сонау 1955 жылы Талдықорған 
жерінде ұйымдастырылып, 
1960 жылы өңірге көшіріліп 
әке   лінді. Содан бері өнердің 
қара шаңырағы өз тұғырынан 
түскен емес. Керісінше, биіктен 
көрініп, алпыс төрт жылдық та-
рихында халықаралық, респуб
ликалық өнер додаларында та-
лай жетістіктерге қол жеткізді. 
Мәселен, өткен жылы Шотлан-
дия елі, Эдинбург қаласында 
өткен халықаралық «Фриндж» 
өнер фестиваліне  қазақтың ха-
лық жазушысы Ғ.Мүсіреповтің 
«Қозы КөрпешБаян сұлу» тра-
гедиясының желісімен режис-
сер Х.ӘмірТемір сахналаған 

«Ақбаян» спектаклімен қаты-
сты. Нәтижесінде  спектакль  ре-
жиссері Х.ӘмірТемір, Мақпал 
ролін сомдаған   Залипа Төлепо-
ва және Қодар роліндегі Қанат 
Архабаев фестивальдің алтын 
кітабына енсе, театр әлемнің ең 
үлкен өнер фестивалі «Фриндж-
ке»  «Еркін  қатысу»  құжатына 
ие болды.  Бұдан бөлек, 63мау-
сымында  бес мемлекетке үлкен 
гас трольдік сапармен барып, 
оның ішінде Татарстан, Түркия, 
Әзербайжан және Ұлыбритани-
яда өткен өнер додаларына да 
қатысып, үлкен жетістіктермен 
оралды. Ал, Талдықорған қа-
ласында Астана қаласының 20 
жылдығы мен мемлекет және 
қоғам қайраткері Темірбек Жүр 
геновтің 120 жылдығына ар-

налған Қазақстан және Орталық 
Азия елдерінің VII халықаралық 
театр фестивалінде Рақымжан 
Отарбаевтың «Нарком Жүр-
генов» қойылымын сахналап, 
театр ұжымы «Ұлттық автор-
лардың үздік драмасы» номи-
нациясымен, Жүргеновтің әкесі 
Қара рөлін сомдаған Бақытбек 
Алпысбаев «Ең үздік екінші 
пландағы ер адам бейнесі» но-
минациясымен және Темір
бек Жүргенов бейнесін үздік 
сомдағаны үшін Сырым Әбдра
зақов марапатталды. 

Міне, осылайша, өнер оша
ғы айтар ойы салмақты күрделі 
шығармаларды сахналауда ай-
тарлықтай табысқа жетіп, қар
қынды дамудың үлгісін көрсе-
туде.

Елбасы Н.Назарбаевтың қол 
дауымен осы жыл – Жастар жы
лы деп жарияланды. Осыған 
орай, аймақта түрлі шаралар 
өтуде. Соның бірі «Feerie Dance 
– 2019» халықаралық би турнирі. 
Бұл шара өңірімізде екінші мәрте 
өтіп, алысжақын шет елдер мен 
еліміздің әр аймағынан 500ге 
тарта талант бақ сынасты. Мұнан 
бөлек, аймаққа НұрСұлтан қа-
ласының Қ.Қуанышбаев атын-
дағы мемлекеттік академиялық 
қазақ музыкалық драма театры 
мен «Astana Musical» мемлекет-
тік театры облыста іссапарда 
болып,  түрлі туындыларын Сыр 
жұртшылығына ұсынса, Елбасы 
кітапханасының «Н.Назарбаев: 
дәуір, тұлға, қоғам» атты көшпелі 
көрме жобасының аясында ҚР 

Мемлекеттік күзет қызметі Пре-
зиденттік оркестрінің мерекелік 
концерті де өңірде алғаш рет өтті. 
Сондайақ, Сыр сүлейлерінің ма
қамсаздарын жаңғырту, жаңа 
тер  мелердің жаңа тынысын ашу 
үшін «Жыр мұра» жобасы қолға 
алына бастады.

Жалпы, биылғы жыл ай-
мақ өнерпаздары үшін табыс
ты басталды. Олай деуге негіз 
жоқ емес. Мәселен, Жамбыл 
об лыс тық филармониясының 
ұйым  дастыруымен өткен Қа-
зақстанның еңбек сіңірген өнер 
қай раткері, аса көрнекті халық 
композиторы, ақын Кенен Әзір-
баев атындағы ІХ республика-
лық «Шырқа, даусым!» дәстүрлі 
әншілер конкурсында облыстық 
филармония әртісі Бисенбек 

Төлеубаев жүлделі ІІ орын ие-
гері атанды. Ал, Жастар жылы 
аясында Ақтау қаласында өткен 
Б.Рзаханов атындағы «Сиқырлы 
таяқша» атты республикалық 
дирижерлар байқауында дири-
жер Руслан Балмасов жүлделі 
ІІІ орынды иеленді. Сондайақ,  
Атырауда болған «Саз пернесі 
– Сарайшық» халықаралық дом-
быра фестивалінде жерлесіміз 
Абылайхан Ысқақов жүлделі І 
орынды алды. Мұның барлығы 
өңірде өнерге деген қолдаудың 
бар екендігін көрсетсе керек. 

Өнер бар жерде, мәдениет, 
ұлттық құндылықтың болары 
сөзсіз. Елбасы Нұрсұлтан Назар-
баев «Болашаққа бағдар: руха-
ни жаңғыру» мақаласында «Біз 
жаңғыру жолында бабалардан 
мирас болып, қанымызға сің-
ген, бүгінде тамырымызда бүл-
кілдеп жатқан ізгі қасиеттерді 
қайта түлетуіміз керек… ұлт-
тық салтдәстүрлеріміз, тіліміз 
бен музыкамыз, әдебиетіміз, 
жоралғыларымыз, бір сөзбен 
айтқанда, ұлттық рухымыз бой-
ымызда мәңгі қалуға тиіс…» 
деген болатын. Сондықтан салт
дәстүріміз мен әдебиетімізге, 
мәдениетімізге қамқорлық таны-
тып, құрметтегенде ғана келешек 
ұрпақтың бойында ұлттық рух-
тың сақталатыны анық. Бұл ретте 
Сыр өңірі рухани құндылықтың 
нағыз ортасы, айнасы десек бо-
лады.

Бүгінде аймақтағы өнер 
ұжымдары алыс-жақын шетел-
ге де шығып, Сыр елін таны-

тып жүр. Соның бірі, онжылдық тарихы бар «Ақмешіт» 
фольклорлық ансамблі. 12 өнерпаздан құралған ұжым 
сәуір айында ғарышкерлер күніне орай Мәскеудің Кремль 
сарайында өткен шарада өнер көрсетсе, өткен жылы Лон-
донның «Victoria Embankment Gardens» саябағында өткен 
Наурыз тойына қатысып, екі бірдей концерт қойды. Осы-
лайша, өнерпаздар Ұлыбритания аспанын Дәулеткерейдің 
«Көрұғлы», Ықылас тың «Жезкиік», халық күйі «Ел ай-
рылған» сынды шығармалары мен әлемдік классикалық 
туындылар және жыр-термемен көмкерді. 

Жыр тұнған Сыр өңірі

Естеріңізде болса, былтыр көктемде, дәлірек айтқанда, 17 нау рыз 
күні Арал қаласында тұрғын үй апаты орын алды. Сол күні кешкі 
сағат 18.10 шамаларында Арал аудандық №3 өрт сөндіру мекемесінің 
кезекші бөліміне Арал қаласы, Жароков көшесі №2 мекен-жайда ор-
наласқан көппәтерлі тұрғын үйдің екінші қабаты құлағаны туралы 
хабар түскен.

«Евразия» спорт кешенін-
де ине шаншар орын жоқ. 
Жанкүйері бар, бапкерлері 
бар «Сыр ба рысы» атанбаққа 
талап қыл ған жігіттердің бел-
десуін қызыға тамашалады. 
Ә дегеннен делебесі қозған 
жұртшылықтың көз тас тағаны 
түйе палуандардың сайысы 
болды. Бұл күресте 24 спорт-
шы жеңіс үшін тайталасып 
бақты. Әйткенмен, жарыстың 
аты – жарыс, біреу қалады, 
біреу озады. Дү бірлі дода-
да түйе балуандар арасынан 
«Алтын белбеу» қызылорда-
лық Мақсат Исағабыловқа 
бұ йырды. Тәжірибелі спорт
шы «Сыр барысы» ата нып, 1 
миллион 125 мың теңгені қан-
жығасына байлады.

Ал аралдық Нұрым 
Сәлімгереев «Сыр арланы» 
атанып, 540 мың теңгені ие-
ленсе, қармақшылық Марат 
Баймаханов «Сыр сұңқары» 
атағына қол жеткізді және ен-
шісіне 360 мың теңге тиді.

Бұл – аймақтағы ірік-
теу. Мақсат Исағабылов пен 
Нұрым Сәлімгереев 8 мау-
сымда НұрСұлтан қаласын-
да ҚР Президентінің жүл-
десі үшін өтетін «Қазақстан 
барысы» республикалық 
турниріне жол тартпақ. Сон-
да аймақтың намысын қор
ғайды.

Айтпақшы, «Алтын бел
беу» сайысында өзге сал-
мақтағылар да олжасыз қал-
мады. Әрбірі өз дәрежесінде 
жеңімпаз болып танылып, 
бағалы сыйлықтармен, алғыс 
хаттармен марапатталды. 
Үздік үш балуаннан бөлек 
шиелілік Бекжан Төлепов, 
Райымбек Рантаев, қар-
мақшылық Әсет Әбдреев, 
Байқоңырдан Дархан Сержа-
нов, жалағаштық Жайдарбай 
Есенов, қызылордалық Ер-
жан Абдуллаев пен Жасұлан 
Досымовтарды ерекше атап 
өтуге болады.

«СБ» ақпарат.

Сырдағы апайтөс балуандар аймақтың айтулы 
титулы үшін биыл оныншы мәрте сынға түсті. «Сыр 
барысы» атағына таласып, «Алтын белбеу» тағудан 
үмітті білекті бал уандар Арал мен Жаңақорған ара-
сынан облыс орталығына ағылған. Жалпы, үміткер-
лерді үш кезең бойынша сынға салатын тартысты 
додаға биыл 8 мыңға жуық спортшы қатысып, бағын 
сынаған.

Ержан ҚОЖАСОВ.

Тұрғындар алғысы
ТІЛШІ – ЕЛДЕН

ГАЗЕТ ПОШТАСЫНАН

КҮРЕС

SERGEK

Мақсат Исағабылов – 
«Сыр барысы»

«Абайдан кейін біздің заманымыз
да, қазақтан туған білімді, талантты 
адамдардың ішінде аты мәлім адамдар 
атаусыз ұмытылып барады», – дейді ол 
бір жазбасында. Олар Ахмет Байтұрсы-
нов, Мағжан Жұмабаев, Жүсіпбек Ай-
мауытов, Шәкәрім Құдайбердиев. Қазір 
уақыт өзгерді. Қауым жаңарды. Тарихы-
мызға сынай қарап, дұрысындұрыс, 
бұрысынбұрыс дейтін шақ келді.  Сонда 
да Ахмет, Мағжан, Жүсіпбек, Шәкәрім-
дердің ғылыми, әдеби тамаша еңбек-
тері әлі көмулі жатыр. Мен осы жайды 
бесалты жылда өзіміздің ОК (Қонаевқа) 
үш рет кіріп айттым. Кірген сайын бір 

сағат, жарты сағат әңгімелесетінмін. 
Пушкин, Толстой, Горький сияқты алып-
тары бар орыс халқы Бутин, Есенин 
сияқты әдебиет алдаспандарының қа-
телескендерін кешіріп, қатарына қосып 
жатыр. Олардың еңбектері халықтың 
игілігіне айналуда. Біз неге сөйтпейміз? 
Орыстан мәдениетіміз бен біліміміз кем 
бе? Әлде бізде талантты адамдар аз ба? 
Неге көмулі қазынамызды ашып бере 
алмай келеміз деген сауалды Қонаевқа 
қойдым. Әдебиетте мен сияқты Кеңес 
дәуірінің бұрынғысымен қазіргісін ба-
сынан кешіріп, әдебиетті бүркеп келеміз, 
кейінгілерге не дейміз? Біз бүркегенмен 

олар ашады. Қазақ тарихы, қазақ әдеби-
еті жойылмаса, Ахмет, Мағжан, Жүсіп-
бек, Шәкәрімдер жойылуы мүмкін емес. 
Тарихымыздың төрінен орын алады 
олар. Сондықтан мен «Сыр дәптеріме» 
жазып кеттім. Кейінгілердің қарғысына 
ұшырамауды ойладым. Дүниеден өзім 
кеткеніммен, ізім қалса болғаны. Сол із-
бен келіп, сырымды ашады кейінгілер». 

Бұл сөзді ол 1979 жылы 6 ақпан 
күні жазыпты. Қандай көрегенділік, да-
нышпандылық танытқан. Мұралардың 
ең қымбаты – сөз. Сөз құдіреті ақты 
– қара, қараны ақ етуге жетеді. Асыл 
адам да, асыл нәрсе де тозады, жоғала-

ды. Асыл сөз мәңгі жасайды. Оның сөзі 
мақалмәтелмен байытылған афоризмге 
толы еді. Аумалытөкпелі 19371938 
жылдары Қазақстан Жазушылар одағы-
ның партия ұйымын басқарған кездері 
Қасымның, Әбілданың, Қалижанның 
партиялығын қараған жиналыстарда 
Ғ.Мұстафин оларды қорғай білген тұлға. 

«Шығармашылық, қателік кімде жоқ. 
Бірақ бұлар жау емес». Еңбекке төзімді 
болмайынша, ұзақ түндерде көз майын 
тауысып отырып, бір жолды, бір бетті 
сан рет өшіріп, көшіріп жазуға шыда-
майынша нағыз жазушы болу мүмкін 
емес. Ғ.Мұстафиннің кітаптары Одақ, 
дүние жүзі кеңістігіне кең тарады. Көп-
теген кітаптары шет тіліне аударылды. 
Бұл тұрғыда ол Одақтық дәрежедегі үл-
кен жазушы болды.

Рысбай КӘРІМОВ,
зейнеткер.

«Сыр дәптері»
Ғабиден Мұстафиннің өмірінің соңғы кезеңінде 
жазып қалдырған естелігінен үзінді


